
Кездесу барысында Қазақстанның 
Т ұ ң ғ ы ш  П р е з и д е н т і  С и н д з о  А б э г е 
император Нарухитоның таққа отыру 
рәсіміне қатысуға шақырғаны үшін алғыс 
айтты.

Келіссөздер барысында тараптар екі-
жақты ынтымақтастық және сауда-эконо-
микалық қатынастарды дамыту мәселелерін 
талқылады.

Синдзо Абэ Қазақстанның антиядролық 
бастамаларына және жаппай қырып-жою 
қаруының таратылуына қарсы қабылдаған 
шараларына қолдау білдірді.

Сонымен қатар, Қазақстанның Тұңғыш 
Президенті мен Жапонияның Премьер-
Министрі Корей түбегіндегі жағдай туралы 
пікір алмасты. Аймақтағы және әлемдегі 
басқа да қақтығыстарды бейбіт жолмен 
шешудің маңыздылығын атап өтті.

Айта кетейік, кеше Нұрсұлтан Назарбаевқа 
Цукуба университетінің Құрметті докторы 
атағы берілген болатын.

Марапаттау рәсімі барысында Елбасы 
Ц у к у б а  у н и в е р с и т е т і  ө з і н і ң  т е р е ң 
тарихымен танымал әлемдік деңгейдегі 
білім беру және зерттеу орталығы санала-
тындығын атап өтті.

– Цукуба – Нобель сыйлығының лауре-
аттары ең көп шыққан жапон университет-
терінің қатарында. Сіздің университетіңіз 
қазақстандықтар арасында да үлкен сұра-

нысқа ие, біздің 105 студентіміз Цукуба дипло-
мын алды. Олардың көпшілігі «Болашақ» 
бағдарламасының стипендиаттары, – деді 
Қазақстанның Тұңғыш Президенті.

Нұрсұлтан Назарбаев берілген Құрметті 
доктор атағы бүкіл қазақстандықтарға деген 
құрметтің белгісі екенін атап өтті.

– Өз тарапымнан Қазақстанда әрқашан 
білім беру мен жастар саясатын дамытуға 
үлкен мән бергенімді атап өткім келеді. 
Елімізде білім беру мәдениеті қоғамның 
ажырамас бөлігіне айналғаны бізді қуанта-
ды, – деді Елбасы.

Сөз соңында Қазақстанның Тұңғыш 
Президенті барлық қатысушыларды импе-
ратор Нарухитоның таққа отыруымен және 
Жапонияда «Рейва» дәуірінің басталуымен 
құттықтады.

Көлік полициясы 
үміткерлерді күтеді

ҚОҒАМДЫҚ 
ҚАБЫЛДАУ

Шағымдар шетте 
қалмайды

ЕЛБАСЫ ЖАПОН ПРЕМЬЕРІМЕН КЕЗДЕСТІ

Елбасы Нұрсұлтан 
Назарбаев Жапония 
Премьер-Министрі Синдзо 
Абэмен кездесті.

РЕСПУБЛИКАЛЫҚ ҚҰҚЫҚТЫҚ, ҚОҒАМДЫҚ-САЯСИ ГАЗЕТІ

6ҚЫЛМЫСҚА – 
ҚЫЛБҰРАУ

33 есірткі қылмысы 
анықталды

SAQSHY
ЖҰМЫСПЕН ҚАМТУ 

ЖАНДАНУЫ ТИІС

М ә ж і л і с  Т ө р а ғ а с ы  Н ұ р л а н 
Н ы ғ м а т у л и н  қ а з і р г і  у а қ ы т т а 
Қ а з а қ с т а н д а  ж ү з е г е  а с ы р ы л ы п 
жатқан жұмыспен қамту бағдарла-
маларының тиімділігі туралы мәселе 
көтерді. 

Мәжілістің жалпы отырысында 
2 0 2 0 - 2 0 2 2  ж ы л д а р ғ а  а р н а л ғ а н 
республикалық бюджет жобасын 
талқылау кезінде депутаттар жал-
пы жаңа жұмыс орындарын құруға, 
атап айтқанда, «Еңбек» мемлекеттік 
бағдарламасының тиімділігіне ерекше 
назар аударды. Ұсынылған үш жылдық 
бюджет жобасына сәйкес, «Еңбек» 
мемлекеттік бағдарламасын жүзеге 
асыруға 186 млрд теңге бөлінген. 
Ал, депутаттардың пікірінше, еңбек 
нарығында жақсару байқалмайды. 

– Жұмыспен қамту бағдарла-
масы – атаулы әлеуметтік көмек 
бағдарламасы емес, бұл жаңа жұмыс 
орындарын ашуға мүмкіндік беретін 
бағдарлама, – деген Палата Спикері 
бұл жерде экономикадағы инвести-
циялық бағдарламаларда қолданылған 
тәсілдер сақталып, салынған әрбір 
теңге қайтарымды болуы керектігіне, 
тек қайтару дивиденд түрінде емес, 
нақты жұмыс орындары түрінде болуы 
керектігіне тоқталды. 

Сонымен бірге, Мәжіліс Төрағасы 
«Еңбек» бағдарламасына түзетулер 
енгізу қажеттілігіне мән берді. Нұрлан 
Нығматулин Еңбек және халықты 
әлеуметтік қорғау министрлігіне қазір 
атаулы әлеуметтік көмекке қатысты 
мәселелерді шешуге кірісіп, шектеу-
лер қойылғанын, аталған бағдарламаға 
қатысты да осындай өзгерту енгізу 
қажеттілігі туралы айтты. Сонымен 
қатар, Палата Спикері бағдарлама-
ның іс жүзінде өте қажеттігін айтып, 
бөлінген қаражатқа жұмыс орындары 
құрылып, тиісінше адамдар жалақы 
алып, одан табыс салығын төлеуі 
керектігіне баса мән берді. 

– Егер мұндай нәтиже болмаса 
(және біз оны көрмейміз), ақша құмға 
кеткендей болады. Адам нәтижелі 
жұмыс істеген кезде, ол әлеумет-
тік көмек алудан бас тартып, ол өзі 
кіріс ала бастайды, – деген Мәжіліс 
Төрағасы жұмыспен қамту бағдар-
ламасына көбірек назар аударудың 
қажеттілігіне ерекше тоқталды. 

ІЛБІС КҮНІН АТАП ӨТТІ

Кеше Қазақстан Халықаралық 
ілбіс күнін атап өтті. 

Жалпы, әлемде, сарапшылардың 
айтуынша, шамамен 4000 шақты ілбіс 
қалған. Қазақстандағы саны 130-150 
айналасында. Олар негізінен Тянь-
Шань, Жетісу Алатауы, Тарбағатай, 
Сауыр, Алтай тауларын мекендейді. 

Экологтар барыс популяциясын 
с а қ т а у д ы ң  б а с т ы  ш а р т т а р ы н ы ң 
бірі – оларды жұртшылыққа наси-
хаттау екендігін айтады. БҰҰ Даму 
бағдарламасының жоба менеджері 
Т а л ғ а т  К е р т е ш е в т і ң  а й т у ы н ш а , 
Қазақстандағы барыс популяциясын 
қадағалау бағдарламасының аясында 
290 фототұзақ сатып алынған. Олар 
Алматы,  Түркістан және Шығыс 
Қазақстан облыстарындағы қорықтар 
мен ұлттық парктерге қойылды. БҰҰ 
Даму бағдарламасы өкілдерінің сөзі-
не қарағанда, соңғы үш жылда ілбіс 
аулаған бірде-бір браконьер болмаған. 

Айта кетейік, 2013 жылы ілбісті 
с а қ т а п  қ а л у ғ а  а р н а л ғ а н  Б і ш к е к 
дүниежүзілік форумында 12 ел – 
Қазақстан, Қырғызстан, Өзбекстан, 
Тәжікстан,  Ауғанстан,  Пәкістан, 
Моңғолия, Қытай, Үндістан, Непал, 
Бутан және Ресей өкілдері бас қосқан. 

ҚЫЛМЫСТЫҚ 
ІСТЕР ІЗІМЕН

Елді еңіреткен 
екеу

Тәртіп сақшылары облыс орталығының 
іскер ортасы ұсынған және олардың респу-
бликалық «Жолда қабылдау» акциясының 
тікелей эфирінде айтқан өтініші туралы 
айтып берді. 

18-19 қазанда Ақмола облысында «Жолда 
қабылдау» республикалық акциясының 
бесінші кезеңі өткен болатын. Полицияның 
ашықтығының нәтижесінде қала және өңір 
тұрғындары толғандырған сұрақтарын 
қойып, жауап алды.  

К ө к ш е т а у  қ а л а с ы  т ұ р ғ ы н д а р ы н ы ң 
қауіпсіздікті қамтамасыз ету және жол 
қозғалысын жетілдірудегі азаматтық ұста-
нымының артқанын атап өту қажет. 

Осылайша, «Жолда қабылдау» акциясы 
аясында ақмолалық кәсіпкерлер  өздерінің 
бизнес объектілеріне іргелес орналасқан 
қиылыстарда жол бағдаршамдарын орнату-
да бастамашылық жасады. 

Атап айтсақ, «Көкшетау-Трейд» ЖШС бас-
шылығы сауда үйдің қасбет бөлігінде пери-
метр бойымен жаяу жүргіншілер қоршауын 
орнатты, нәтижесінде  жаяу жүргіншілер 
жолы мен көлік жолын бір-бірінен бөлектеді. 

Б а с қ а  к ә с і п к е р ,  я ғ н и  « С в е т о ф о р » 
дүкенінің иесі өзінің дүкеніне қарама-қарсы 
бағдаршам объектісін орнатты, енді супер-
маркеттің қызметкерлері мен клиенттері  
жолды қауіпсіз кесіп өтеді. 

Жол жүрудің барлық қатысушыларының 
қауіпсіздігіне ықпал ететін жағдай жасауда 
жалпы мүдделестікті полиция да ескерусіз 
қалдырмай, кәсіпкерлерге алғысын білдірді. 

2019 жылы жол жүру қауіпсіздігін қамта-
масыз ету мақсатында 9 жедел-профи-
лактикалық іс-шара және акция өткенін 
атап өткен жөн. Бұл «Назар аударыңыз: 
балалар!», «Қауіпсіз жол», «Назар ауда-
рыңыз: жаяу жүргінші!», «Автобус» және 
жыл басынан бастап 5 рет өткен «Жолда 
қабылдау» іс-шаралары.

Ақмола облысының ПД баспасөз қызметі

КӨКШЕТАУ КӘСІПКЕРЛЕРІ ҮЛЕС ҚОСУДА
АЙМАҚ АЙШЫҒЫ

Ақмола облысының 
кәсіпкерлері Көкшетау 
қаласының қауіпсіздігін 
қамтамасыз ету және жол 
қозғалысын жетілдіруге 
белсенді түрде қатысады.

айтылған сөз

Соңғы алты 
жылда 
жол-көлік 
оқиғала-
рының 
саны үш 
есеге 
қысқар-
ды. Алай-
да, жүр-
гізушілердің 
тәртібі түзеліп кетті 
деп айтуға әлі ерте. Жыл сай-
ын еліміздің жолдарында ереже 
бұзған үш миллионнан астам 
адамды ұстаймыз. Бұл өте үлкен 
көрсеткіш.
Дегенмен, тек полицияның 

күшімен жол қауіпсіздігін 
жақсарту мүмкін емес. 
Заманауи жол қоршауларын, 
жаяу жүргіншілер өткелдерін, 
ал ауылдық жерлерде мал 
өткелдерін салу 
қажет.

Ішкі істер министрі, 
полиция генерал-лейтенанты Ерлан ТҰРҒЫМБАЕВ

Бауыржан 
БЕРІКҰЛЫ

Жеке мәселелерінің шешілуіне 
министр орынбасарының наза-
рын аударғысы келгендердің 
қарасы қалың. Бұл кездесуге 
алдын ала 40  адам жазылған 
болатын. Кеше солардың 27-сі 
келіп, Марат Қожаевпен жеке 
жүздесті. Ал өңірлердегі тұрғын-
дар қабылдау бөлмесімен бейне-
байланысқа шықты. Қабылдауға 
к е л г е н  ж а н д а р д ы ң  м ә с е л е с і 
әрқилы. Бірі құқық қорғау орган-
дарына шағым айта келген, енді 
бірі алаяқтарға алданған. Жалпы 

м и н и с т р д і ң 
бірінші орынба-
сарының алдына 
к е л г е н д е р д і ң 
көбі қылмыстық 
і с т е р д і  т е р г е у 
м ә с е л е л е р і м е н 
жүгінді.

Марат Қожаев 
ә р б і р  ш а ғ ы м 
и е с і м е н  ж е к е 
т а н ы с ы п , 
өтінішіне құлақ 
асты. Заң шең-
берінде шешімін 
т а б у ы  т и і с 
мәселелер бой-
ынша қоластындағыларға нақты 
тапсырмалар беріп, жеке қадаға-
лауына алды. Ал министрлік пен 
қоғам арасында диалог алаңын  
ұсынған «Нұр Отан» партиясы 
тапсырмалардың орындалуын 
қадағалайтын болады. 

Қабылдауға келгендердің бірі 

Шымкент қаласының тұрғы-
ны Камилия Орынбаева өзінің 
алданып қалғанын, күдіктілердің 
өзіне тиесілі 10 миллион теңгесін 
қайтармай отырғанын жеткізді 
және сол қаражатты қайтармай-
тындығын мәлімдеген бейнетас-
па барын да айтып шағымданды. 
Осындай дәлелдері бола тұра, 
жергіл ікт і  құқық органдары 
қимылсыз отырғанын, Ішкі істер 
министрі Ерлан Тұрғымбаев осы 
істі назарына алса деген өтінішін 
айтты. 

Істің мән-жайымен танысқан 
м и н и с т р д і ң  б і р і н ш і  о р ы н -
басары бұл мәселе бойынша 
тексеру жүргізуге  тапсырма 
берді. 

Суретті түсірген 
Нұрбек ҚЫРҒАБАҚОВ

Қасым-Жомарт Тоқаев барлық 
қазақстандықтардың құқықта-

рын қамтамасыз ету мақсатын-
да еліміздегі құқықтық тәртіп 

пен заңдылықты күшейтудің 
айрықша маңыздылығын атап 
өтті.

Президент ұлттық заңнамалар-
ды түсіндіру және азаматтардың 
құқықтық сауаттылығын арттыру 
жұмыстарын жандандыру қажет 
деп санайды.

Шағымдар шетте қалмайды

Құқық қорғау органдарына тапсырма

ҚОҒАМДЫҚ ҚАБЫЛДАУ

КЕЗДЕСУ

« Н ұ р  О т а н »  п а р т и я с ы -
ның қоғамдық қабылдауын-
да еліміздің Ішкі істер мини-
стрінің бірінші  орынбаса-
ры, полиция генерал-майоры 
Марат Қожаев азаматтарды 
қабылдады. 

22 қазанда Президент Әкімшілігі басшылығы, Қауіпсіздік 
Кеңесі хатшысы, Бас прокуратура, Ұлттық қауіпсіздік комитеті, 
Мемлекеттік күзет қызметі, Ішкі істер министрлігі басшыларының 
қатысуымен өткен жиында еліміздің қоғамдық-саяси өміріндегі 
өзекті мәселелер талқыланды.

«Біз  жүргізуші куәліктерін 
тіркеу қауіпсіздігін қамтамасыз 

етеміз. Жады көп жаңа үлгідегі 
ч и п т е р д і  е н г і з і п  ж а т ы р м ы з . 

О л  к ө п  а қ п а р а т  с а қ т а у  ү ш і н 
қажет,  себебі  құжат иесінің 
б и о м е т р и к а л ы қ  д е р е к т е р і н , 
оның ішінде саусақ іздерін де 
енгізбекшіміз. Чип құжаттың 
артқы бөлігінде орналастыры-
лады. Жаңа көлік құжаты жеке 
құжатқа ұқсас. Тіркеу туралы 
куәлікке сәйкес құжаттың түсін 
өзгертуді жоспарлап отырмыз», 
– деп хабарлады ІІМ әкімшілік 
п о л и ц и я  к о м и т е т і  т ө р а ғ а с ы -
н ы ң  о р ы н б а с а р ы  Ә л і б е к 
Кеңісбаев.  

Көлік құжатына саусақ іздерін 
2021 жылдан енгізе бастайды. 
Бұған дейін жүргізуші куәлігі 
мен техникалық төлқұжаттың 
ж а ң а  ү л г і с і н і ң  э с к и з і  п а й д а 
болған. Жүргізуші куәлігінің 
түсі өзгереді. 

ІІМ баспасөз қызметі

Жүргізуші куәлігінің жаңа үлгісі
Жаңа жүргізуші куәліктерінде саусақ іздері болады. ІІМ ӘПК 

төрағасының орынбасары жаңа куәліктің басқа қандай өзгешелік-
тері болатынын айтып берді.

ЖОБА

Оның ішінде 17-сі  есірткі 
өткізу фактісі, 5-і аса ірі мөл-
шерде сақтау, 6-ы контрабанда 
және құрамында есірткі бар 
өсімдіктерді өсірудің 1 фактісі 
есепке алынды.  Бір  заңсыз 
«нашақорлар ұясы» жабылды.

Полиция қызметкерлері заң-
сыз айналымнан 54 келі есірткі 
тәркіледі, оның ішінде 52 келі 
марихуана және 106,6 гр геро-
ин, 2,4 келі гашиш және 16,3 гр 
синтетикалық есірткі алынды.

Осылайша, Жамбыл облысы-
ның аумағында «Тәтті-Сары-
Қобы» тас жолының маңынан 
Меркі ауданының 49 жастағы 
тумасы ұсталып, 12,5 келі мари-
хуана салынған 1 қап тәркілен-
ді. 

Ш ы ғ ы с  Қ а з а қ с т а н  ж ә н е 
Жамбыл облыстарының поли-
цейлері Байзақов  ауданында 
Алматы облысының тұрғынын 
ұстады, ол туысқанының үйінде 
шаруашылық үй-жайда сал-
мағы 30 келі  болатын 4 қап 
марихуана және 2,4 келі гашиш 
сақтаған. 

Өскемен қаласында есірткі 
өткізу фактісі бойынша жер-
гілікті тұрғын ұсталды. Оның 
ж а с ы р ы н  о р н ы н а н  ж а л п ы 
салмағы 8,3 гр психотроптық 
заты бар 20 полимер бумасы 
табылып, тәркіленді. 

Павлодар облысында үйінің 
кіре-беріс орнын тінту бары-

сында жергілікті тұрғыннан 
салмағы 71 гр героині бар 2 
орама табылды.

А й т а  к е т у  к е р е к ,  е с і р т к і 
қылмысымен күреске азамат-
тар да көмек көрсете алады. 
Мәселен, ІІМ-нің «WhatsApp» 
( + 7 7 7 7 7 8 5 6 6 5 1 )  « қ а у ы р т 
ж е л і с і »  і с к е  қ о с ы л ғ а н  к ү н -
н е н  б а с т а п  2 5  к ү н  і ш і н д е 
е с і р т к і н і ң  з а ң с ы з  а й н а л ы -
м ы  т у р а л ы  2 9 8  х а б а р л а м а 
келіп түсті .  Бұл ақпараттар 
негізінен есірткіні тарататын 
с а й т т а р  н е м е с е  т е л е г р а м -
ма-арналар жарнамасы бар 
г раф ф ит и- су ре тт ер  т у р ал ы 
болды. 

Жеке хабарламалар бойынша 
жедел-іздестіру іс-шаралары 
жүргізіледі.

Жыл басынан бастап полиция 
қызметкерлері  1799 есірткі 
қылмысын анықтады. 18 тонна 
990 келі есірткі, оның ішінде 6 
тонна 128 келі марихуана, 353 
келі  гашиш, 18 келі  героин, 
6,5 келі синтетикалық есірткі 
алынды. 

5  ұйымдасқан қылмыстық 
топтың әрекетіне тосқауыл 
қойылды. Есірткінің заңсыз 
т а р а л у ы н ы ң  н ә т и ж е с і н д е 
алынған 2,5 млн теңгеден астам 
қаржы мемлекет кірісіне қай-
тарылды.

ІІМ Есірткі қылмысына 
қарсы іс-қимыл департаменті

33 есірткі қылмысы 
анықталды

ІІМ есірткі қылмыстарына қарсы іс-қимыл бөліністері апта 
ішінде елімізде есірткінің заңсыз айналымына қатысты 33 
қылмысты анықтап, тіркеді. 

ҚЫЛМЫСҚА – ҚЫЛБҰРАУ 

Жиын барысында баяндама 
жасаған департамент бастығы-
ның орынбасары, азаматтық 
қорғау майоры Нұрлан Таубеков 
2019  жылдың 9  айы ішінде 
департаменттің апаттық-құтқару 
бөлімшелері дабыл бойынша 
2000-нан астам шығу жасаға-
н ы н  а й т ы п ,  о н ы ң  і ш і н д е : 
«Өрт сөндіру қызметі 389 рет 
өртке шықты, жедел-құтқару 
жасағының құтқарушылары 623 
апаттық-құтқару жұмыстарын 
жүргізді, АМО филиалы мен 
трассалық медициналық-құтқару 
пункті 70 рет шықты. Бұл рет-
те 1201 адам құтқарылды, 748 
адам эвакуацияланды, 70 зардап 
шеккенге дәрігерге дейінгі меди-
циналық көмек көрсетілді», – 
деді.

– Өрттің алдын алу, сондай-ақ, 
тұрғын үй секторында адамдар-
дың қаза болуының алдын алу 
мақсатында өрт қауіпсіздігі 
айлықтары мен сенбіліктері (бар-
лығы 57 263 аула араланды, 111 
454 адамды қамтыды), жергілікті 
полиция қызметінің, коммунал-
дық және газ қызметтерінің қыз-
меткерлерін, «Жас Отан» жастар 
қанатының еріктілерін, колледж 
студенттері мен ҮЕҰ-ның басқа да 
өкілдерін (барлығы 300-ден астам 
адам) тарта отырып, өртке қарсы 
акциялар өткізілді. 2019-2020 
жж. жылыту кезеңі қарсаңында 

айлықтың 1-кезеңі өтті (23 940 
адамды қамтитын 10 276 аралау. 
Облыс орталығының 14 ауданы 
мен бау-бақша серіктестіктері 
профилактикалық іс-шаралары 
қамтылған), – деді Н. Таубеков. 

Оның айтуынша, халық ара-
сында рейдтік профилактикалық 
іс-шараларды жүргізу кезінде 
департамент қызметкерлері 
халықтың әлеуметтік осал топ-
тары тұратын 1436 үйді есепке 
алды. Жалпы, өткізілген про-
филактикалық іс-шаралар өрт 
санының 17,8%-ға, өрт кезінде 
зардап шеккендердің 41%-ға 
төмендеуіне мүмкіндік берді. 
Сондай-ақ, тұрғын үй секторын-
дағы өрт саны 20%-ға төмендеді. 

– Табиғи және техногендік 
сипаттағы 456 ТЖ және оқиғалар 
тіркелді, зардап шеккендер – 79 
адам, қаза болғандар – 14 адам. 
Залал 11,5 млн теңгеден асты, – 
деді Н. Таубеков.

Ж е д е л  к е ң е с т і ң  с о ң ы н д а 
Б а т ы с  Қ а з а қ с т а н  о б л ы с ы 
ТЖД бастығы, генерал-майор 
Жасұлан Жұмашев жиналыстың 
барлық қатысушыларына алғыс 
білдіріп, алда күрделі міндеттер 
күтіп тұрғанын және оларды 
жеңу үшін жұмысты күшейту 
қажеттігін айтты. 

Батыс Қазақстан облысы 
ТЖД Ішкі және сыртқы 
коммуникациялар тобы

Шараға департамент бастығы-
н ы ң  о р ы н б а с а р ы ,  п о л и ц и я 
полковнигі Б. Ақшауов, жеке 
қ ұ р а м ,  с о н д а й - а қ ,  қ о ғ а м д ы қ 
қор және т.б. мекеме өкілдері 
қ а т ы с т ы .  Қ о ғ а м д ы қ  қ о р 
м е н  І ш к і  і с т е р  м и н и с т р л і г і 

ы н т ы м а қ т а с т ы ғ ы н ы ң  т ұ ж ы -
рымдамасы жобасына қатыс-
ты әртүрлі бағыттар бойынша, 
оның ішінде құқық бұзушылық 
профилактикасы, тұрмыстық 
зорлық-зомбылық мәселелері 
қаралды.

Семинар спикерлері «Маңғыстау 
о б л ы с т ы қ  т ұ т ы н у ш ы л а р д ы ң 
құқықтарын қорғау қоғамы» 
АҚ президенті Никар Рафикова 
тұтынушылардың құқықтарын 
қорғау саласындағы полиция мен 
ҮЕҰ департаментінің өзара іс-қи-
мылы туралы, Қазақстан халқы 
Ассамблеясы төрағасының орын-
басары Шерзод Пулатов мемлекет 
пен азаматтық қоғамның өзара 
қарым-қатынастары жүйесіндегі 
ҚХА туралы, «Маңғыстау облы-
сының Азаматтық альянсы» ЗТҚ 
президенті Жібек Ахметова, Ақтау 
қаласының «Qorgau» жобасының 
заңгері Мұса Нұржанов жобасы 
жұмысы туралы айтып өтті.

С е м и н а р  б а р ы с ы н д а 
Ш. Лепсібаев «GR – Мемлекеттік 
басқару, Мемлекеттік басқару 
тарихы деген не?» тақырыбында 
дәріс оқыды.

Шара соңында қатысушыларға 
сертификат берілді.

Маңғыстау облысының
ПД баспасөз қызметі

Азаматтық қоғаммен өзара іс-қимыл
СЕМИНАР-ТРЕНИНГ

Маңғыстау облысы Полиция департаментінде «Eurasian 
Expert Couneil» қоғамдық қорының президенті Ч. Лепсібаевтың 
ұсынысымен Мемлекеттік және азаматтық қоғамның өзара 
іс-қимыл семинар-тренингі өтті.

Өрт саны 17,8%-ға 
азайды

22 қазан күні Батыс Қазақстан облысы Төтенше жағдайлар 
департаментінің бастығы Ж. Жұмашевтың төрағалығымен жедел 
кеңес өтіп, 2019 жылдың 9 айындағы жұмыстар қорытындыланды. 
Кеңес жұмысына облыстық ТЖД басшылығы,  сондай-ақ, 
департаменттің ведомстволық бағынысты бөлімшелерінің басшылық 
құрамы қатысты. 

ЕСЕП БЕРУ

Ақмола облысы ПД бастығының 
уақытша міндетін атқарушы, поли-
ция генерал-майоры Арманбек 
Баймурзиннің нұсқауы бойынша 
18-19 қазанда ұйымдастырылған 
«Назар аударыңыз: жаяу жүр-
гінші» жедел-профилактикалық 
іс-шарасы туралы арнайы бри-
фингте хабарланды. 

Кездесуге бұқаралық ақпарат 
құралдарының өкілдері, белгілі 
блогерлер, өңір тілшілері шақы-
рылды. Баспасөз мәслихатына 
А қ м о л а  о б л ы с ы  П Д  Ж П Қ Б 
бастығы, полиция полковнигі 
Серік Баймұқанов және ӘПБ 
бастығы, полиция полковнигі 
Аслан Қызбикенов қатысты.

Жыл басынан бері Ақмола облы-
сында 739 адам зардап шеккен 506 
жол-көлік оқиғасы орын алған. 
ЖКО 40% жаяу жүргіншілердің 
кінәсінен болғанын атап өткен жөн. 

Мысалы, 16 қазанда Целиноград 
ауданында «Ford» автокөлігінің 
ж ү р г і з у ш і с і  « Е к а т е р и н б у р г -
Алматы» автожолымен Астрахан 
ауданына қарай бағыт ала оты-
рып, 25 метр жерде жолаушылар 
жолағы болғанына қарамастан 
белгіленбеген жерден жолды 
кесіп өтіп бара жатқан 41 жастағы 

әйелді қағып кеткен. Оқиға нәти-
жесінде жаяу жүргінші оқиға 
орнында қайтыс болды. 

Статистикаға қарасақ, мұндай 
мысалдар аз емес. Полицейлер жол 
қозғалысына қатысушылардың 
барлығына жаяу жүргіншілер үшін 
Әкімшілік кодекстің 615-бабы 
және жаяу жүргіншілерге жол бер-
меген жүргізушілер үшін 600-бабы 

бойынша әкімшілік жауапкершілік 
көзделгенін естеріне салды.

Кездесу барысында полицейлер 
облыс орталығының ең қауіпті 
және апатты аймақтарына талдау 
жасады. Бірінші орында қала-
ның орталық көшелері: Абай, 
Әуелбеков, Әуезов көшелері, 

Назарбаев даңғылы, «Кристалл» 
СҮ ауданы тұр. Бұл көліктік жүк-
теменің және автомобиль ағыны-
ның үлкен болуымен түсіндіріледі. 

ЖПІШ аясында полицейлер мен 
тілшілердің облыс орталығының 
жолдарында бірлескен рейдтер 
жоспарланған. 

Брифинг аяқталғаннан кейін 
оның ұйымдастырушылары тығыз 
байланыста жұмыс істеуге ниет 
білдірді. Өйткені, адамдардың 
өмірі мен денсаулығын сақтау 
жолда қауіпсіз жүруді үгіттеу, 

сонымен қатар, жүргізушілер мен 
жаяу жүргіншілер мәдениетін арт-
тыру арқылы полиция органдары, 
қоғам және бұқаралық ақпарат 
құралдары арқылы күшті біріктіру 
арқылы ғана мүмкін болады. 

Ақмола облысының 
ПД баспасөз қызметі 

Жол жауапсыздықты кешірмейді
Ақмола облысында жаяу жүргіншілердің қатысуымен болатын 

жол-көлік оқиғалар санының өсуіне байланысты «Назар ауда-
рыңыз: жаяу жүргінші» жедел-профилактикалық іс-шарасы өтті.

ЖЕДЕЛ АЛДЫН АЛУ

21-27 қазан аралығында Шымкент 
қаласы Полиция департаментінің 
қызметкерлері жүргізушілердің 
көлік тәртібін арттыру, жол-көлік 
оқиғаларының санын азайту, сон-
дай-ақ, жол қозғалысы ережелерін 
бұзудың алдын алу мақсатында 
«Қауіпсіз жол» жедел алдын алу 
іс-шарасын өткізуде.

Іс-шараның бірінші күнінің 
қорытындысы бойынша полицей-
лер жол қозғалысы ережелерін 
бұзудың 563 жайтын анықтады.

Оның ішінде «Жолаушыларды, 
багажды автомобильмен тұрақты 
немесе тұрақты емес тасымалдау-
ды, сондай-ақ, жүктердi тасымал-
дауды жүзеге асыру кезiнде рейс 
алдындағы техникалық қарап-тек-
с е р у д е н  ө т п е г е н  а в т о к ө л i к 
құралдарын пайдалануға шыға-
ру, сондай-ақ, рейс алдындағы 
медициналық қарап-тексеруден 
өтпеген жүргiзушiнiң басқаруы-
на рұқсат беру» бойынша – 2, 
«Мемлекеттік немесе міндетті тех-

никалық байқаудан өтпеген көлік 
құралын басқару» бойынша – 4, 
«Көлік құралын басқару кезінде 
жүргізушінің телефонды неме-
се радиостансаны пайдалануы» 
бойынша – 25, «Жолаушылар 
м е н  ж ү к т е р д і  т а с ы м а л д а у , 
қауіпсіздік белдіктерін пайдалану 
бойынша талаптарды сақтамау» 
бойынша – 35, «Маневр жасау 
ережелерін бұзу» бойынша – 12, 
«Бағдаршамның тыйым салатын 
сигналына немесе реттеушінің 
тыйым салатын қимылына жол 
жүру» бойынша – 8, «Жаяу жүр-
гіншілерге немесе жол жүрісінің 
өзге де қатысушыларына жүруге 
басымдық бермеу» бойынша – 
4, «Құжаттарсыз және басқару 
құқығы жоқ адамның көлік құра-
лын басқаруы» бойынша – 3, 
«Жаяу жүргiншiлердiң және жол 
жүрісіне өзге де қатысушылардың 
жол жүрісі қағидаларын бұзуы» 
бойынша – 30 жайт анықталды.

Шымкент қаласының 
ПД баспасөз қызметі

«Қауіпсіз жол» жалғасуда
Шымкент полицейлері бір күнде 563 жол қозғалысы ережелерін 

бұзу жайтын анықтады.

РЕЙД

5-31 қазан күндері аралығында 
аймақтың флорасы мен фау-
насына қатысты браконьерлік 
әрекеттердің жолын кесу үшін 
Жергілікті полиция қызметі 
б а с қ а р м а с ы н ы ң  т а б и ғ а т т ы 
қорғау бөліністері  кешенді 
іс-шараларды жүзеге асыруда, 
сондай-ақ, осы мақсатта мобиль-
ді іздестіру топтары құрылды.

Бүгінгі таңда бес қылмыстық 
іс қозғалып, 46 әкімшілік құқық 
бұзушылық дерегі анықталды.

Сирек кездесетін және құрып 
кету қаупі төнген, сондай-ақ, 
пайдалануға тыйым салынған 
ө с і м д і к т е р  м е н  ж а н у а р л а р 
түрлерін, олардың бөліктерін 
немесе дериваттарын заңсыз 
пайдалану бойынша 2 дерек, 
сондай-ақ, заңсыз аң аулау, жер 
қойнауын өз бетімен пайдалану 
және ағаштар мен бұталарды 
з а ң с ы з  к е с у ,  ж о ю  н е м е с е 
з а қ ы м д а у  б о й ы н ш а  қ ұ қ ы қ 
бұзушылықтарға қатысты сотқа 
дейінгі тергеу амалдары бастал-
ды.

Жамбыл облысы Полиция 
д е п а р т а м е н т і  б а с т ы ғ ы н ы ң 

бірінші орынбасары, полиция 
п о д п о л к о в н и г і  Б а у ы р ж а н 
Үдергеновтің айтуынша, бұл  
б а ғ ы т т а ғ ы  ж ұ м ы с  қ а л а л ы қ 
және аудандық Полиция бөлім-
дерінің басшылары тарапынан  
жандандыруды талап етеді . 
Өйткені, Жамбыл облысының 
аумағында жергілікті маңызы 
бар аңшылық алқаптар мен 
балық шаруашылығының су 
қоймалары жеткілікті.

Жамбыл облысының 
ПД баспасөз қызметі

Табиғатқа 
қарсы қылмыс

Жамбыл облысында «Браконьер» жедел алдын алу шарасы өтіп 
жатыр.

ЖЕДЕЛ АЛДЫН АЛУ

Погондағы психологтардың әріп-
тестеріне арнап өткізген бір жарым 
сағаттық тренинг аясында отба-
сылық татулықты нығайту, суицид-
тің, сыбайлас жемқорлық құқық 
бұзушылықтарының профилакти-
касы талқыланды. Осындай сабақтар 
қажет, себебі бүгінгі өмірдің ағысы 
күн сайын полицейлерден төзімділік-
ті талап етеді. Жұмыс пен үйді тең 
ұстау барлығының қолынан келе 
бермейді. Кез келген отбасында 
түсініспеушіліктер болып тұра-
ды. Психолог полицейлер сабаққа 
егжей-тегжейлі дайындалып, тіпті 
коуч-жаттықтырушыны да шақыр-
ды. 

«Іс-шараның мақсаты – би-қозға-
лыс терапиясы арқылы полицей-
лерге басқаларға қолдау көрсетіп, 
қолдауға ие болудың қаншалықты 
маңызды екенін көрсету, сондай-ақ, 
отбасылық құндылықтардың маңы-
зы, отбасындағы микроклиматтың 
жұмысқа әсері, қызметте шешім 
қабылдай білу қабілетіне отбасында 
көрсетілетін қолдаудың әсерін түсін-
діру», – деді «Центр Личности» пси-
хологиялық орталығының маманы 
Ольга Агапова. 

Өлеңдер, отбасындағы оқиғалар 
мен билер – тренинг барысында 
қатысушылар осындай түрлі жат-
тығулар жасап, пікір алмасты және 
өздері туралы баяндады. Іс-шараның 
қызықты сәті шағын дискотека бол-
ды. Петропавл қаласы ПБ патрульдік 
полиция батальонының инспек-
тор-психологі, полиция подполков-
нигі Айгүл Сейітованың айтуын-
ша, би терапиясы психологиялық 
шаршауды жойып, қарым-қатынас 
жасау дағдыларын жақсартады және 
өзіне, айналадағы 
адамдарға жаңа-
ша көзқараспен 
қарауға мүмкіндік 
береді. 

Петропавл қала-
сы Полиция басқар-
м а с ы  –  о б л ы с -
т а ғ ы  е ң  ү л к е н 
полиция бөлінісі. 
Қылмысқа қарсы 
күрес және қоғам-
дық қауіпсіздік-
ті қамтамасыз ету 
жүгін  нег із інен 
қалалық полицей-
л е р  а р қ а л а й д ы . 

Жеке құрамның моральдық жай-
күйі, тұрмыстағы мінез-құлқы, отба-
сындағы қарым-қатынасы полиция 
басшылығының тұрақты бақыла-
уында. Жеке құрамның өмірлік 
тонусын қолдау мақсатында инспек-
тор-психологтар түрлі тренингтер 
мен сабақтар өткізеді. Осы жолы да 
полицейлер және олардың отбасы 
мүшелері ұйымдастырушыларға 
ақыл-кеңестермен бөліскендері, 
көтеріңкі көңіл күй сыйлап, күн-
делікті жұмыстан бір сәтке демалуға 
мүмкіндік бергендері үшін алғыс 
білдірді. 

Солтүстік Қазақстан облысының 
ПД баспасөз қызметі 

Көлік полициясы үміткерлерді күтеді
АЙМАҚ

Өмір жолы – өнегелі 
Ұлттық ұлан Әскери институтының әскери педагогика және 

психология кафедрасында ұзақ жылдар бойы еңбек етіп келе 
жатқан медицина ғылымдарының докторы Жанбатыр Сартаев 70 
жасқа толып отыр. 

ӘРІПТЕС КЕЛБЕТІ

Үміткерлерге көбейтілген еңбек-
ақы және тұрғын үй жалдағаны 
үшін өтемақы ұсынылады. Бұл 
жайында Қостанай стансасын-
дағы ЖПБ бастығының орын-
басары, полиция подполковнигі 
Сәуле Мырзамағамбетова айтты. 
Қазіргі таңда облысымыздағы ішкі 
істер органдарында 9 бос орын бар. 
Полиция ведомствосы Отанымызға 
қызмет атқаруға дайын, әдепті, 
талантты патриоттарды күтуде.

Сәуле Темірбекқызы жұмысқа 
қабылдау барысында үміткер-
лердің назары ішкі істер орган-
дарындағы батылдықты, шыдам-
дылықты, логикалық ойлауды талап 
ететін, әр жағдайда жігерлі болып, 
мұқтаждарға көмекке келуге дайын 
болу сынды жайттарға аударылаты-
нын айтты.

–  М е н  ә р қ а ш а н  ә ң г і м е л е -
с у д е н  б а с т а й м ы н ,  қ ы з м е т -
ке келуінің себебін сұраймын. 
Үміткерлердің дайындығын қарай-
мын. Артықшылықтар мен поли-
цейлердің әлеуметтік қамтамасыз 
етуі туралы айтып беремін, – деді 
Сәуле Темірбекқызы.

Айта кетсек, биылғы 1 шілдеден 
бастап патрульдік полиция қызмет-
керлерінің еңбекақысы 65% өскен. 
Осы уақыттан бастап патрульдік 
полицейлерге пәтер жалдағаны 

үшін өздері мен отбасы мүшелері-
не аумағына байланысты 20 мен 50 
мың теңге көлемінде өтемақы 
қарастырылуда.

Бұдан басқа, полиция қызмет-
керлері және олардың отбасыла-
ры, құқық қорғау органдарының 
зейнеткерлері тегін медициналық 
қызметті пайдаланады.

Қостанай стансасындағы ЖПБ 
бастығының орынбасары күш 
құрылымдарында жұмыс істеуге 
шешім қабылдау алдында үйрен-
шікті әңгімелесу сынақтан өту-
дің басты кезеңі емес екендігін 
түсіну керектігін айтып берді. 
Иә, оның нәтижелері бойынша да 
үміткерді қызметке қабылдаудан 
бас тартылу мүмкін. Бірақ, одан 
кейінгі кезеңдер маңыздырақ. 
Біріншіден, медициналық комис-
сия мен психологтың куәланды-
руы керек. Ең бастысы – заңна-
маны білу бойынша Мемлекеттік 
қызмет департаментінде тест 
тапсырады.

Сондай-ақ, үміткерлерді психо-
логиялық сыннан өту күтіп тұр. 
Психолог тест өткізіп, полиграфтан 
тексереді. Міндеті – оның психо-
логиялық тұрақтылығын бағалау.

– Әскери-дәрігерлік комиссия-
сынан өту өте маңызды. Тәртіп 
сақшысының дені сау және спорт-
тық тұрғыда шыныққан болуы тиіс, 
– дейді Сәуле Темірбекқызы.

Ізденуші Қостанайда барлық 
сыннан өткеннен кейін оны Нұр-
Сұлтан қаласына сұхбаттасудан 

өту үшін Көліктегі ПД-ға жібереді. 
Бұл қадам сыннан өтуін аяқтайды. 
Әдетте, әңгімелесуде түрлі сұрақтар 
қойылады. Міне, осының бәрінен 
өткеннен кейін азамат полицияға 
жұмысқа қабылданады.

Дегенмен, бұдан кейін де босаң-
суға болмайды: қызметкерлер пси-
хологиялық тестілеуден, өтірік айту 
детекторынан және медтексеру-
лерден жүйелі түрде өтіп тұрады.

Кейін үміткерге бұйрық шығып, 
оны тағылымдамадан өтуші болып 
тағайындап, тәлімгер бекітеді, содан 
кейін ол еңбекақысын алып, қыз-
мет атқарады. Сынақтан өту мерзімі 
өткеннен кейін оны «Жас жауынгер» 
қысқа мерзімді курстарына жібереді.

Сәуле Мырзамағамбетова осы 
жылы Елбасы тапсырмасы бойын-
ша ішкі істер органдарында көлемді 
реформа басталып кеткенін айта 

кетті. Осы реформаның басым 
бағыты – ведомстволық білім беру-
ді жаңғырту. Қазіргі таңда полицей-
лерді даярлау Алматы, Қарағанды 
Қостанай Академияларында, 
Актөбе заң институтында және 

Шымкент қаласындағы Оқу орта-
лығында жүзеге асырылады.

– Оқу процесінде оқытудың 
практикалық бағытына ерекше 
көңіл бөлінеді. Криминалистер 
мен тергеушілерге және жедел 
қызметкерлерге 6 айлық курстар, 
қалғандарына 3 айлық курстар бел-
гіленген, – деп сөзін жалғастырды 
полиция подполковнигі.

А й т а  к е т с е к ,  о с ы  ж ы л д ы ң 
басынан Көліктегі ПД бос лауа-
зымдарға 5 конкурс жариялаған, 
оған 4 қостанайлық қатысты. 

– Қазір 3  офицерлік және 
6 сержанттық лауазым бос тұр. 

Біз жастарды қызметін аудандық 
бөлімшелерде бастауға үгіт жасай-
мыз. Мысалы, Құсмұрын стансасы-
на барып қызмет атқаруға болады, 
онда қазір 2 патрульдік полицей 
қажет. Тәжірибе көрсеткендей, 
әдетте жас қызметкерлер ауыл 
жаққа баруға келісе бермейді, – 
деді полиция подполковнигі.

Қ о с т а н а й  с т а н с а с ы н д а ғ ы 
Ж е л і л і к  п о л и ц и я  б ө л і м і н і ң 
анықтау бөлімі мен айдауылдау 
қызметіне үш қызметкер қажет. 
Бұл лауазымдар қызметкерлердің 
құрметті зейнетке шығуына бай-
ланысты босаған.

Жақында Қостанай стансасын-
дағы ЖПб-ге 15 жұмыс іздеуші өз 
өтініштерін тапсырған. Олардың 
бірі – Қостанай жоғары поли-
техникалық колледжінің түле-
гі  Марғұлан Таңатқан. Ол мұнда 
Мамандандырылған күзет қызметі 
басқармасында қызмет атқарып 
жүрген туған ағаларының ізін қуып 
келген. 

– Хабарландыруды жергілік-
ті теледидардан көріп, құжатта-
рымды жинап, тестілеуден өтіп, 
кадр қызметіне келдім, – дейді 
Марғұлан.

Жас жігіт үш ай бұрын әскер-
ден келген, борышын Алматы 
қаласында Ұлттық ұлан қатарында 
өтеген. 

Сәуле Темірбекқызы үміткерге 
госпитальге жолдама беріп, келесі  
сыннан өтуіне сәттілік тіледі.

Қостанай стансасындағы ЖПБ

Қостанай облысының көлік 
полициясы қызметке әдепті әрі 
белсенді жастарды қабылдай-
ды.

Жанбатыр Нұртайұлы 1973 
жылы Қарағанды мемлекеттік 
медициналық институтын «Емдеу 
ісі» бойынша тәмамдаған. Кейін 
осы оқу орнында аспирант болып, 
1978 жылы «Электромагнитті 
ж о л а қ т а р д ы ң  у л ь т р а ж о ғ а -
ры жиілігінің жүрек қызметінің 
жиырылуына әсері» атты тақы-
рыпта кандидаттық диссертация 
қорғаған. 1980 жылдан КСРО ІІМ-
нің Бүкілресейлік ғылыми зерттеу 
институтында қылмыспен күрес 
зертханасына басшылық қызмет-
ке тағайындалған. Кейінгі жыл-
дары Петропавлдағы медицина-
лық колледжде басшы, Солтүстік 
Қазақстан облысы денсаулық 
сақтау департаменті бастығының 
орынбасары, ғылыми жұмыстар 
бойынша проректор, Президент 
істері бойынша курорттық емдеу 
департаментінің бастығы сияқты 
лауазымдарды атқарған.

2015 жылдан бастап Ұлттық ұлан 
Әскери институтының әскери 
ғылым бөліміне аға ғылыми қыз-
меткер болып тағайындалған. 2016 
жылдан бері Әскери психология 
және педагогика кафедрасының 
профессоры. 

2003 жылы «Әскери қызметкер-
лердің ұзақ дағдарыс кезінде ней-
рофизиологиялық жағдайға түсуі 
және оның алдын алу» тақырыбына 
докторлық диссертация қорғады. 
2006 жылы Ғылым және білім мини-

стрлігі атынан профессор атағы 
берілді. 

Жанбатыр Нұртайұлы – өмірлік 
тәжірибе мен ұзақ жылдар бой-
ғы білімін бір арнаға ұштастыра 
білген білікті ұстаз. Курсанттар 
әрдайым ұстаздың сабағына үлкен 
қызығушылықпен қатысады, мұн-
дай адамдарды жүрегінде оты бар, 
жандүниесі жас, жаңашылдыққа 
жаны әуес, болашаққа деген көзқа-
расы оптимизмге толы адам деп 
айтады.

Ол курсанттармен жүргізілетін 
тәрбие жұмысына ерекше көңіл 
бөледі. Соңғы жылдары профессор-
дың жетекшілік етуімен курсанттар 
ғылыми жұмыстар жазуда.

Жанбатыр Нұртайұлы бірнеше 
мәрте республикалық және халықа-
ралық ғылыми съездер мен конфе-
ренцияларда баяндамалар оқып, 
сөз сөйледі. Оның 750-ден астам 
ғылыми мақаласы, 100 шақты оқу 
әдістемелік жұмысы, 12 моногра-
фиясы бар.

70-тің зеңгіріне шыққан Жанбатыр 
Нұртайұлы ешқашан кәсіби біліктілі-
гін жетілдіруден  жалыққан емес, әлі 
күнге дейін тәжірибе жинап, білімін 
шыңдауда. 2006 жылдан 2012 жыл-
дар аралығында Мәскеу қаласында 
288 сағаттық бағдарлама бойынша 
В.И. Сербский атындағы сот психи-
атриясында біліктілігін жетілдіруден 
өтті.

Еңбек жолында Жанбатыр 
Нұртайұлы Тұңғыш Президент 
Н. Назарбаевтың Жарлығымен 
«Ерен еңбегі» үшін медалімен мара-
патталған. Сонымен қатар, Ішкі 
істер министрлігі, Денсаулық сақтау 
министрлігі, Білім және ғылым 
министрлігі атынан көптеген мара-
паттаулар мен алғыс хаттарға ие 
болған. Ұзақ жылғы еңбек жолын-
да Жанбатыр Нұртайұлы 1 ғылым 
докторын, 5 ғылым кандидатын тәр-
биелеп шығарды. Бүгінде олар ғылым 
жолында жемісті еңбек етуде.

Ұлттық ұлан Әскери 
институтының баспасөз қызметі

Би терапиясы
Қалалық Полиция басқармасында би жаттықтырушысының 

қатысуымен полицейлер мен олардың отбасы мүшелеріне арналған 
психопрофилактикалық іс-шара ұйымдастырылды. 

ТРЕНИНГ

Шараға Қызылорда облысы бой-
ынша Құқықтық статистика және 
арнайы есепке алу басқармасының, 
«Ұлттық ақпараттық технология-
лар» акционерлік қоғамының қыз-
меткерлері, ЗК-169/1, ЗК-169/4, 
ЗК-169/5 мекемелерінің бастықта-
ры, мекеме бастықтарының тәрбие 
жұмыстары жөніндегі орынба-
сарлары,  ҚАЖ департаментінің 
бас мамандары және ЗК-1691,/4,5 
мекемелерінің құжаттамалық 

қамтамасыз ету тобының қызмет-
керлері қатысты.

Жедел кеңес отырысын ҚАЖ 
департаменті бастығының орын-
басары, әділет подполковнигі Ж. 
Әбдіқайыров ашып, Қызылорда 
облысы бойынша ҚАЖД штаб 
тобының бас маманы, әділет 
капитаны Э. Даутбаева баянда-
ма жасады. Ол өз баяндамасын-
да қазіргі уақытта азаматтардың 
өтініштерін тіркеу, есепке алу, 
бақылау және уақытылы қарас-
тыру мәселелеріне тоқталып өтті. 
Құжаттамалық қамтамасыз ету 
қызметтерінің негізгі міндеті – 
арыздардың уақытылы тіркелуін 
және оларды уақытылы орын-

далуын қадағалау. 2019 жылдың 
9 айы бойынша ҚАЖ департа-
ментінде барлығы 193 өтініш тір-
келді. Мерзімі бұзылып қаралған 
өтініштер болмаған.

Қызылорда облысы бойынша 
Құқықтық статистика және арнайы 
есепке алу басқармасының бөлім 
бастығы М. Әбішев «Жеке және 
заңды тұлғалардың өтініштерін 
қарастыру сұрақтары мен №1ТӨ 
нысанды есебі  бойынша» баяндама 
жасады. 

Жедел кеңеске қатысушылар күн 
тәртібіне сәйкес сұрақтар қойып, 
пікір алмасты.

Қызылорда облысы бойынша 
ҚАЖД баспасөз қызметі

Өтініштерді талдау тәртібі
ЖЕДЕЛ КЕҢЕС

Қ А Ж  д е п а р т а м е н т і н д е 
жеке және заңды тұлғаларың 
өтініштеріне талдау жүргізу 
мақсатында жедел кеңес өтті.

Бауыржан 
БЕРІКҰЛЫ

А с п а н  а ш ы қ ,  к ү н  ж а р ы қ т а 
алағай да бұлағай заман басталып 
кеткендей құдды. Бір емес, екі 
емес, үш емес, апта сайын, ай 
сайын бір таксист көзден ғайып 
болуда! Бәрінен де қиыны – 
арттарында аңырап ана, жамырап 
бала қалады. 

Осылайша таксистерді тапа-тал 
түсте аңша аулап, итше қорлап, 
малша бауыздап, оңай олжаға 
дәніккен жауыздарды полиция 
қызметкерлерінің: «Әне-міне 
құрықтап ұстаймыз да, елмен 
таныстырамыз!» – деп уәдені 
ү й і п - т ө к к е н і н е  д е ,  м і н е ,  ү ш 
жылын тегін қосып беріп «ауыз 
толтырып» айтқанда – арада 
аттай он жыл өте шықты. 

Көзді ашып-жұмғанша зымы-
рандай зымыраған есіл уақыт-ай! 
Әліге шейін ұсталмайтын бұл нет-
кен бәлекеттер десейші?! Жоға 
да, ең бірінші ел тыныштығына 
ж а у а п т ы  с а қ ш ы л а р  ұ й ы қ т а п 
жүрген жоқ ең бастысы. Жүрісі 
күдікті дегеннің бірін қалдыр-
май сырттарынан бағып, осыдан 
шығады-ау деген небір атышулы 
қылмыстық топтардың бәрін 
қырына алып та көрді. Нәтиже 
– нөл. Ылғи да осылай еңбегің – 
еш, тұзың – сор бола берсе, оны 
Құдайға ысыра саласың ба, әлде 
өзіңнің қамсыздығыңнан, ісіңнің 
берекесіздігінен көресің бе?! 

Құдай басқа салмасын, адам 
жоғалып жатқаны аздай, полиция-
лардың «бағына орай» енді мал 
ұрлығы туралы бір арыз келіп 
қосылды. «Бағына орай» деген-
ді кейінірек тарқатып айтатын 
боламыз. Арызданып келген кісі 
араздасуға келгендей түрі тіпті 
түтігіп кеткен, кеңсенің әлем-та-
пырығын шығара жаздап есіктен 
екпіндей енген әйел өзінің айтуы 
бойынша күйеуі ерте қайтып, 
үйелмелі-сүйелмелі екі баласын 
әрең бағып-қағып отырған жан-
дар екен. Еңіремей енді қайтсін 
бейбақ? Кеше қорғансыз үйдің 
бұзаулы сиыры мен оншақты 
малын түн ішінде «тәркілеп» 
кетсе.    

Басы қазандай бұрқ-сарқ етіп 
қайнап отырған басшы қара-
уындағы қызметкерлерге дереу 
ж и н а л ы с  а ш т ы .  А ш а т ы н ы , 
қылмыс күннен-күнге көбейіп 
барады, бұлар болса – бір жіптің 
ұшынан ұстай алмай әлек. Ертеңгі 
күнгі өзінен жоғары жаққа есеп 
беруді ойласа, не дейді? Осындай 
қым-қуыт ойлар кеудесін қыса 
түсті ме, кім білсін: 

– Бұлай болмайды! Бұлар басы-
мызға шықты, әбден басынып 
бітті! Қалай да ұрыны табуымыз 
керек, алдымен есепте тұрған 
бұрынғы ұрыларды да тексеріп 
ш ы ғ у  к е р е к . . .  –  д е д і  з і л д і 
дауыспен.

Сонау 2004 жылдың бесінші 
шілдесі күні таң атар-атпастан 
С.  АІІБ-нің Рысбек бастаған 
жедел тобы Т. ауданының орта-
лығынан мал ұрлығы туралы 

арыз бойынша қызметтік УАЗ 
көлігіне мініп, асығыс аттанып 
кетті. 

Күн төбеге жеткенде ауа өрте-
не бастады. Әуе айналып жерге 
түскендей бейне. Ми қайнатар 
мұндай аптап ыстықта Ж.-Қ. тас 
жолының табаны да от шашып 
тұрғандай.  «Шыбынсыз жаз» 
дегенің осы болар, сірә. Содан да 
шығар, трассада бейсауат жүр-
ген көлік те көрінбейді. Кенет 
алдарынан «ВАЗ-2107» автокөлігі 
құстай ұшып өте шықты. Жол 
үстінде жалғыз-дара, жоғары 
жылдамдықпен кетіп бара жатқан 
бұл көлік бірден өзіне назар 
аудартпай қоя ма? Көзге күдікті 
көрінген ішінде үш кісі бар көлік 
көңілді күпті қылған. Сақшылар 
оны қуып жетіп, тексермекке 
көліктерін жұлқи тартты. Алайда, 
«атарба мен жорға» бірдей ме?

Артта қалған УАЗ-ға уақытша 
«қол бұлғап» кетсе де, кең трас-
сада зулап келе жатқан көлік-
тегілер алдағы жолдың жабы-
ларын, күтіп алушылар барын 
білмейді емес. Соны түсінген 
олар көлікті бірден жолсызға 
бұрып, ойқы-шойқы жерлер-
мен жүріп, көзден тасаланбаққа 
әрекеттеніп бақты. Біраз уақыт 
өткенде мана трассада желдей 
ескен «Жигули» енді дала төсіне 
табаны тиген сәтте-ақ кібіртіктей 
берген. Арғымақтай арындап келе 
жатқан темір тұлпар өзіне тән 
артықшылықтарынан ақырында 
айырыла бастаған сияқты. 

Ал кедір-бұдыр жол УАЗ көлі-
г іне қолайлы.. .  Дегенмен де, 
арада біраз уақыт өтіп кетті... 
«Жигулидің» жүргізушісі мен 
жолаушысы өз жағдайларын 
жақсы түсініп,  қуып жеткен-
дерге қарсылықсыз берілуді құп 
көрді. Алайда, артқы орындықта 
отырған жолаушы ұшты-күйлі 
жоқ болып шықты... Салон іші де 
тап-таза... Үшінші кісі қайда?

***

Әлқисса. Болған оқиға С. АІІБ-
нің бастығына, осының алдында 
ғана ІІБ криминалдық полиция 
басқармасының аға жедел уәкілі 
қызметін атқарып келген оған 
көптеген жұмбақ жәйттердің 
басын айқара ашып бергендей... 

Соңғы үш жылда облыс орта-
лығындағы таксистердің жұмбақ 
ж а ғ д а й д а  ж о ғ а л у ы  б о й ы н ш а 
бірнеше іс болды. Ол сол күйі 
көмескі тартып та кеткен-тұғын. 
Кім біледі, ашылмай да қалар ма 
еді. Әлгінде ғана болған оқиға 
к ү р м е у л і  ж і п т і ң  т ү й і н і н  с ә л 
де болса тарқатып бергендей 
бұларға. Себебі, мына құрбан-
дыққа шалынған азамат та – 
таксист екен. Күтпеген жерден 
ашылған бұл қылмыс 2001 жылдан 
бері ұсталмай келе жатқан кісі 
өлтірушілердің кезекті құрбаны 
екенін көрсетті .  Осы үшінші 
жолаушы басында көлікте еді 
ғой, содан жоқ болды, кейін қалай 
табылды, оның таксист екені 
қалай белгілі болды, ол туралы 
содан соң жалғастырайық...

Сол жылы 31 шілде күні «ВАЗ-
2106» автокөлігімен бірге таксист 
Ж.Е. жоғалды... Дәл екі аптадан 
кейін көлігінің нөмірі аяғына 
байлаулы мәйіт Т. кентіне жақын 
м а ң д а ғ ы  қ о қ ы с  ү й і н д і с і н е н 
табылды. Сараптама нәтижесі 
таксистің тұншықтырылғанын 
көрсетті. Іздестіру іс-шаралары 
ешқандай нәтиже берген жоқ. 

Одан соң сол 2001-де «ВАЗ-
2107» көлігімен бірге таксист 
О.К. із-түзсіз кетті. Ал келесі 
жылы облыс орталығында тағы 
бір таксист Е.И. жоғалды деген 
хабар түсті.  Б і р а қ ,  м ә й і т  т е , 
көлік те, куәгерлер де жоқ. Тек 
бір ғана ілік табылғандай болды. 
Көптеген адамдардан сұраған-
ның арқасында бір ғана кісі Е.И. 
жоғалып кеткен күні Ж. ауда-
нындағы Б. кенті маңында бір 
сарғыш «ВАЗ-2106» автокөлігін 
көргенін айтты. Иә, бұл жоғалған 
адамның ұрланған көлігі еді... 
Ұрылар ізін жасырып үлгеріпті. 
Қанша іздестіргенмен, не көлік, 
не ұрылар табылмады. Өйткені, 
сол жылдары мұндай көлік моделі 
көп тараған болатын... 

Ал 2003 жылы із-түзсіз жоғалып 
кеткендердің тізімін таксист Т.Н. 
толықтырды. Тағы да ақтер-көк-
тер бірнеше айлық жұмыс – 

нәтиже тағы да нөл. Күндер осы-
лай өте берді, таксистер бірінен 
соң бірі жоғалып жатты...  Ал 
бүгін ұсталғандардың пышақтап, 
қылқындырып өлтірген адамы да 
сол таксистердің шынжырдың 
жалғасындай кезекті құрбандығы 
екені айтпаса да түсінікті...  

***

Адам аулаушылар салондарын 
қанша тазаладық дегендерімен, 
криминалистер үшін бір тамшы 
қанның өзі  немесе тозаңның 
түйіріндей зат  та  қылмысты 
ашуға жеткілікті  айғақ емес 
пе?! Күдіктілер мініп қашқан 
көлік пышақталып, даладағы бір 
шұңқырға шалажансар тасталған 
Б . Қ . - ғ а  т и е с і л і  е к е н і  б е л г і л і 
болды. Әттеген-айы сол, денесі 
суып үлгермеген таксистің өмірін 
сақтап қалу мүмкін емес еді. 
Бірнеше жерден пышақталған 
ол көп қан жоғалтып, ауруханада 
есін жимастан уақыты келіп, 
бақиға аттанып кете барды.

Қасақана кісі өлтірумен бірге 
қарақшылық шабуыл жасау кезін-
де ұсталғандар Қ. ауданының 

қарақшылары С.Қ. мен О.Е. бұл-
тартпас айғақтардан соң бірінші 
жауап алу кезінде Б.Қ.-ны қалай 
өлтіргендері туралы айтып берді. 
«Тарту» базарының маңайындағы 
автотұрақта тұрған таксиспен 
келісіп сапар жасау түк те қиын 
болмапты. Қылмыскерлердің бірі 
С.Қ. бір аяғы шолтаңдаған шолақ, 
балдаққа сүйенген мүгедек жан. 
Сырт көзге дәрменсіз пендеден 
қандай да бір қауіп-қатер күту 
мүмкін де емес. Ал О.Е. өзінің 
мүгедек серіктесіне қамқорлық 
көрсетіп, оған алдыңғы орынға 
отыруға  көмектескен сыңай 
танытады. Бірақ, мұның бәрі қой 
терісін жамылған қасқырлардың 
кезекті қойылымы ғана. 

С.Қ. мен О.Е.-ның жауап алу 
барысындағы «жыры» тыңдар 
құлақ болса, таңды-таңға жалғай-
тындай. Екеудің тағы бір «ерлігі» 
ескерусіз қалмады. Атап айтқан-
да, олар Ж.Е. мен Т.Н.-нің өліміне 
де себепкер болып шықты.

Ал екі күннен кейін С.Қ. тер-
геушіні шақыруды талап етті. 
Жедел-тергеу тобы басшысының 
айтуынша, олар келген кезде 
С.Қ. 1997 жылдан бастап облыс 
аумағында таксистерді өлтіру-
дің тағы үш эпизоды бойынша 
кінәсін мойнына алу ниетін біл-

дірді. Мұнысын Лев Толстойдың 
«Воскресение» деген романының 
атауындай, өз қолымен істеген 
күнәлі  істерінен арылуы деп 
түсінгеніміз жөн шығар...

А д а м  ө л т і р у ш і  ө з і н і ң  к ө р -
сетулерінде тергеумен ынты-
мақтасуға дайын екендігін және 
олардың заттай дәлелдемелер 
мен өз құрбандарының мәйітін, 
заттарын қай жерлерде жасырға-
нын көрсетіп беруге бейіл екенін 
танытты. 

Кісі өлтірушіні тергеу барысын-
да ол құрбандық тізімінде бірін-
ші болып тұрған Б. қаласының 
тұрғыны М.Ж.-ны өлтіргені тура-
лы айтқан, оның денесі 1997 жыл-
дың 21 шілдесінде Қ. каналының 
жағасынан табылған. О.К. мен 
Е.И.-дің де өліміне себепшілер 
осы қандықол қарақшылар екені 
белгілі болды. 

Күдіктілер өздерінің осынау 
сұмдықтарын қалай орындап, өз 
құрбандарын қалай таңдағанын 
егжей-тегжейлі  айтып берді. 
Барлығы бір жоспар бойынша 
іске асырылып отырған. Соңғы 
құрбандық та сондай тәсілмен 
өлтірілген.  Пойызбен келіп , 

базардан арқан мен пышақтар 
сатып алып, содан кейін базарға 
келіп автотұрақтың жанында 
өздерінің автокөліктеріне ұқсас 
көліктерді көздеп, өздеріне қар-
сылық көрсете алмайды-ау деген 
таксистерді таңдап отырған.

Тергеуші Т.Б. атап өткендей, 
күдіктілер таксиске облыстық 
т у б д и с п а н с е р г е  т а н ы с т а р ы н 
шығарып алуға жеткізіп салуын 
ө т і н і п ,  с о д а н  к е й і н  н а у қ а с 
жазылып шыққанын және оның 
кентте екенін жеткізеді. Көзге 
қораш, аянышты көрінетін С.Қ. 
а л д ы н  а л а  а қ ы л д а с ы п  а л ғ а н 
жоспар бойынша, О.Е. тұрған 
белгілі жерге жеткенде көлікті 
тоқтатуын өтінеді. Содан кейін 
жүргізушінің мойнынан арқан 
немесе жіппен қылқындырады. 
Ал С.Қ. серіктесіне едел-жедел 
көмек көрсетіп, таксисті құр-
бандыққа шалады. Осылайша 
қарақшылар үш таксисті өлтір-
ген, олардың мәйіттері қаладан 
тыс айдалаға көмілген. 

–  О л а р  қ ы л м ы с т ы ң  қ а л а й 
жасалғанын, адамдардың қалай 
қаза болғанын айтқан кезде олар-
дың қатыгездігі мен немқұрай-
дылығы жан баласын селт еткіз-
беуі мүмкін емес еді. Тіпті, жәбір-
ленушілердің бірі өлер алдында: 
«Ағатайлар, өлтірмеңіздерші, 
автокөлігімді алып кете беріңіз-
дер!» – деп қиылып жылайды. 
С.Қ. осы жәбірленушімен алыс-
тан туысатынын біліп қалады. 
«Егер де, сені тірі қалдырсам, 
мені менттерге тапсырасың», – 
дейді де, олар таксистің мойнына 
көлік дөңгелегін іліп, екі мәрте 
пышақтаған соң көпірден өзенге 
лақтырып жіберген, – деп еске 
алды тергеуші.

Тергеу барысында Т.Б. қылмыс-
керлердің уәждерін түсінуге 
тырысты, олар осыдан бұрын 
қ ы л м ы с  ү с т і н д е  ұ с т а л м а ғ а н . 
Көршілерінің барлығы аталмыш 
күдіктілердің адамгершілігін 

айтып тамсанады, олар өздерінің 
осы мүмкіндіктерін кісі өлтіру 
сериясына жақсы пайдалана 
білді. Ал адам аулауға итерме-
лейтін басты себеп – ашкөздік. 
Олар өз автокөліктеріне қосалқы 
бөлшектер үшін осындай иттікке 
барғандарын ашық айтты. 

Ұ с т а л ғ а н н а н  к е й і н  ғ а н а 
момақан кейіпке түсіп жуаси 
қалған С.-ның ақталуы, әрине, 
сендірмейді. Ол тергеуші алдында 
өзінің кінәсін толық мойындау 
арқылы жазасын сәл де болса 
жеңілдетем деп ойлаған болар. 
Ар-ожданын тазалағысы және 
түнгі қорқынышты түстерден 
арылғысы келетінін жылап тұрып 
айтты. Елді еңіреткен екеуді енді 
өмір бойғы жаза күтіп тұр еді... 

Кісі қанын жүктеген бұлардың 
қылмысы ашылмай да қалар ма 
еді бәлкім, егер әлгі мал ұрлығы 
туралы арыз болмағанда?.. (Сол 
арыздың арқасында кездейсоқ 
ашылған қылмыс дейсіз бе мұны, 
өзіңіз біліңіз). 

Айтпақшы, сақшылардың ендігі 
жұмысы – сол әйелдің малын 
тауып беру... Ал оған қанша уақыт 
кетер екен?..

Ел ішін шарлап кеткен қаңқудан кейін жұрт та таксиге мінуге 
қорқып қалған, өз кезегінде таксистер де «құйрығы шаян, беті 
адамдардың» торына топырлап түсіп жатыр, түсіп жатыр. Екі жақ 
та бір-біріне сеніп болмайтын екіұдай күйде...

Қылмыстық істер ізімен

ЕЛДІ ЕЅІРЕТКЕН ЕКЕУ

коллаж Қайсар ЗАКИРАЕВТІКІ

«Райымбектен оңға Тілендиевке 
қ а р а й  б ұ р ы л ғ а н ы м  с о л  е д і , 
алдымнан екі қолын ербелеңдеп, 
машинаның астына түсетіндей 
бір кісі тұра жүгірді. Бір нәрсе 
болып қалды ма деп тоқтап едім, 
орта жастағы қолы май-май ел 
ағасы жүгіріп келіп: «Інім, көлігім 
бұзылып, жолда тұрып қалды. 
Мәшинеде ақсақал бар еді. Мына 
мекенжайға жеткізіп тасташы», – 
деді. Барар жері Момышұлының 
бойындағы Қарттар үйі екен. 
«Жақсы» деп ақсақалды көлікке 
мінгізіп алып, Рысқұлов көше-
сімен жүріп келемін. Алматы 
шаһарының кептелісі белгілі. 
Ұзақ тұруға тура келді. Ақсақал 
жолды қысқартайын деді ме, жоқ 
әлде уақыт өтсін дегені ме, «ауыл 
қай жақ, қай елсің, не істейсің?» 
деген әдеттегі сұрақты қойды. 
Мұңлы жанарымен маған қарап: 

– Жас жігіт екенсің. Уақытты 
босқа өткізбей, басымнан өткен 
өкінішімді айтайын. Жастарға 
сабақ болсын, – деді.

– Айтыңыз, ата, – деп ұялы 
телефонның диктофонын қосып 
қойдым. 

– Оқыған-тоқыған бала көрі-
несің.  Әлі  өсесің.  Қызметке 
қолың жетеді. Бірақ, бір нәрсені 
есте ұста. Билік мәңгі емес, қолың 
жетсе, адам баласын қорлама. 
Билік қолымда екен деп адам қор-
лаған, иттіктің көкесін жасаған-
ның бірі менмін, – деді жуан 
дауысы дірілдеп.

Артыма бұрылып тұрып қара-
дым. Шын мойындау ма, өтірік 
дүние ме десем керек. 

– Кезінде жегенім алдымда, 
жемегенім артымда шалқып өмір 
сүрдім. Бүгін қарттар үйіндемін. 
Жас кездегі  жасаған жаман-

дығыма тағдырдың қайтарғаны 
болар. 3 әйел алдым. 1-ші әйеліме 
б и л і к к е  қ о л  ж е т п е г е н  к е з д е 
үйлендім,  өмірдің шыжығын 
бірге көрген, жақсы жан еді. 
Кейін қызметке қол жеткен соң, 
ақша көбейіп, көзге шел бітті, 
айналамда сұлу, сылқым көбейді. 
Бәйбішені ұмыттық. Түсінігі мол 
бәйбішем ың-шыңсыз ажырасты. 
Ол заманда әйелің шағымданса, 
партиядан қуылып, жұмыстан 
кетіретін еді. Бірақ, ол өйтпеді. 
Оның жақсылығын түсінбедім, 
сондай жүрегі таза адамнан қол 
үзіп қалғаныма өкінген мен жоқ. 

Үй-жай бар, қызметтік көлік, 
жеке өзімнің жеңіл мәшинем 
де  есіктің алдында тұратын. 
Қыз-қырқын, сұлу-сылқым бәрі 
айналамда.  Таңдап жүріп бір 
сұлуға үйлендім. Екінші әйелім 
Қызылорданың қызы болды. 
Үлбіреп тұрған хас сұлудың өзі. 
Оның ойы мен емес, көкейі ақша 
екен. 

Үйленбеген болсаң,  балам, 
с а ғ а н  а й т а р ы м ,  ә  д е г е н н е н 
дүние сұраған беті жылтырдан 
без.  Өмірдің шыжығын бірге 
көруге дайын, әр нәрсені түсі-
нетін, көңіліңе қарайтын, шын 
жаны ашитын адам ғана теңің. 
Сұлулығын бұлданып, сырын 
да,  шынын да  айтпайтындар 
қолыңнан билік пен ақша кет-
кенше ғана қасыңнан табылады. 

Бәйбішемде екі ұлым қалды. 
Қарап отырсам, бақыт деген сол 
бала-шағаның дүниеге келгені, 
пәтерден-пәтерге көшіп жүріп 
үйлі болғаның, қызметтен-қыз-
метке өскендегі у-шуы мол қуа-
ныш екен. 

Екінші әйелім ақша, дүние, 
киім барда жайдары, жоқ болса, 

бар жақсылығыңды 3 минутта 
жамандыққа айналдыра салып 
қарап отыратын. Еркелік деп мән 
бермеппін. О пәтшағардан бар 
көргенім осы ғана. Басқа бақыт 
көрмеппін. Кейін билік тайған 
күні, күліп тұрып, «күл болмасаң 
бүл бол» деп есікті жауып кете 
берді. 

Бәйбішеме қайта бардым. Өсіп 
қалған балаларым онша қабыл-
дамады. Ал жаны нәзік жарым 
мені қабылдады. Кейін қызметке 
қайта қол жеткіздім.  Қызмет 
өскен соң, қайтадан баяғы өмір 
басталды. Өткен күннен сабақ 
алмадым. Жанұямды тағы да 
тастап, бір сылқымға үйлендім. 
Т а ғ ы  ж а н ұ я л ы қ  б а қ ы т  е м е с , 
сұлулықты таңдадым.  Оқиға 
тағы қайталанды. Екеуінен де 
бала-шағалы болмадым. Кейін 
тақ та,  бақ та кеткен соң, әр 
нәрсенің басын шалып жүріп, 
ақыры жеткен жерім қарттар үйі 
болды. Әйтеуір өлмегеннің күні. 
Қызметте жүргенде ініме үй алып 
беріп, жұмысқа тұрғызып, сүйреп 
едім. Қазір келіп, анда-санда алып 
кететін де сол. Кезіндегі жасаған 
жалғыз жақсылығым осы екен. 
Қайтарып жатқаны болар.

Кезінде «бастықпын» деп жүріп 
қарапайым адамдармен сөйле-
суден де қалыппын. Қазір енді 
қария болып, салиқалы әңгіме 
айтып, шежіре тарқатып, бір 
қарттың өмірін сүру жоқ. Газет 
оқимын,  теледидар көремін. 
Саясат соғамын. Анау ана жерге 
келіпті,  мынау мұнда кетіпті, 
іштей күңкілдеп, пасық болжам 
да жасап қоямын. Бірақ, ол кімге 
керек? 

Өткенде қарттар үйіне минис-
трліктен адамдар келді. Баяғыда 
қызметте жүргенде қарамағыма 
бір жас жігіт келіп еді. Сол бай-
ғұсқа істемегенім, көрсетпегенім 
жоқ. Боқтығымды да естіді, елдің 
көзінше жерден алып, жерге де 
салдым. Ақыры қызметтен қуып 
жіберген болатынмын. Маған 
сол баланың не істеп қойғанын 
өзім де білмеймін. Қызметтің буы 
шығар бәлкім? Сол жігіт қарттар 
үйіндегі тексерісті бастап келді. 

Екеуміз бір-бірімізді  жазбай 
таныдық. Бірінші қатарда отыр 
едім, келіп амандасты. Амандық 
с ұ р а с қ а н н а н  б а с қ а  е ш т е ң е 
демеді. Бірақ, көзінен жек көру-
дің, өмір алма-кезек, жетіпсің 
жетер жеріңе деген «жазуларды» 
оқыдым. Жер шұқып отырып 
қалдым. 

«Не ексең, соны орасың» деген 
рас. Бүгін еккенімді орып отыр-
мын. Кезінде сүйіп қосылған 
жарым мен балаларымды жыла-
тып тастап кеттім. Міне, байлық, 
мансап, бойдан күш кеткенде 
олар да маған қарамай өз тіршілі-
гімен кете барды. Кезінде талайға 
иттік жасадым. Алдымнан сол 
шығып жатыр. 

Балам, бақыт деген – қызмет 
те, ақша да, тілі тәтті сұлу да, 
жылтыраған көлік те емес. Бақыт 
деген – тату-тәтті  отбасың, 
қарапайым жарың, бала-шағаң, 
а н д а - с а н д а  ж ы л т  е т е  қ а л ғ а н 
қуаныштар, елмен емін-еркін 
жүзің жарқын әңгімелесіп, бір 
шәугім шәйді тыныш ішу екен. 
Қиналып жүріп үй сал, салып 
біткендегі қуанышты көрсең. 
Тірнектеп жүріп көлік ал. Әкем 
көлік алды деп бала-шағаңның 
қуанғанын көрсең. Көрген жер-
де «Аға, сіздің шарапатыңызды 
көріп едім кезінде» деп алғысын 
жаудырып алдыңнан жадырап 
інілерің шығып тұрса, қандай 
ғанибет. «Жас кезімде бейнет 
бер, қартайғанда зейнет бер» деп 
бекер айтпаған екен, – деп қарт 
кісінің ентігіп үзіп-үзіп айтқан 

әңгімесін тыңдап отырып, қарт-
тар үйіне тез жеткендей болдық. 

Әлі де біраз нәрсені айтқысы 
келді. Бірақ, айтып жеткізгені 
осы ғана болды. Қарияны көлік-
тен түсіріп, қарттар үйінің есігін 
ашып ішке кіргіздім. Алдымыздан 
ақ халатты бір жас қыз күтіп 
алды. Мені қарияның туысы деп 
ойласа керек, мұрнының астынан 
сөйлеп: «Тура бір керек адамдай, 
қылқылдап сұрап алады. Ерте 
әкелмейді ме екен? Қаңғытып 
қарттар үйіне тастап кетеді, үйі-
не анда-санда алып кететіндері 
несі?! Ең болмаса жуындырып, 
үстін тазалап жібермейсіңдер 
ме? Зейнетақысын алғанды ғана 
біледі бұл қарттардың туыстары», 
– деп күңкілдеп сөйлеп, қарияны 
зіркілдеп сүйрей жөнелді. 

Қ а р и я н ы ң  с о ң ы н а н  қ а р а п 
тұрып ұзақ ойға шомым кет-
сем керек. Күзетшінің «Кімді 
күтіп тұрсыз?» деген сұрағынан 
ш о ш ы п  к е т т і м .  Ә р и н е ,  а д а м 
болған соң, қателік жасаймыз. 
Бірақ, сол жамандықтың өзімізге 
қайтып келерін ескермей де қала-
мыз. Қартайғанда жалғыз қалып, 
танымайтын жастардың зіркілін 
естіп жүрген қарттарға қатты 
жаның ашиды. Дегенмен де, олар 
өздерінің жас кезінде жасаған 
қателігі үшін кінәлі емес шығар? 
Қандай қателік жасаса да, қарт-
тарымызды ардақтайық, ағайын! 
Уақыт өте біз де солардың орнын 
басатынымызды ұмытпайық...»

Дайындаған 
Раушан ПЕРНЕХАНҚЫЗЫ

Қарттар үйіндегілер кінәсін өтеуші ме?
Ербол Асанбайдың мына бір әңгімесі адамға ой салады екен. 

Расында да, қызмет пен мансаптың буынан көзін шел басқан 
кейбір арыстай азаматтарымыз өмірдің тәлкегіне түсіп жүргені 
анық. Кейде көшеде араққа салынған маскүнемнің өткен өміріне 
үңілсеңіз, кезінде «менмін» деп көкірегін ұрып тұрған азамат 
болғанын білесің. «Қарттар үйінде, я болмаса көше кезіп жүрген 
қарияларымыз жас кезінде қателіктің азабын арқалап жүргендер 
ме?» деген ойда қаласың. «Қарты бар үйдің – қазынасы бар» деп 
дана халқымыз бекер айтпаса керек. Адамға ой салатын осындай 
әңгімелер жастарға сабақ болар...

ӨЗЕКТІ

Қ ы р к ү й е к т і ң  1 5 - н е н 
қалалық Полиция басқар-
масының учаскелік полиция 
инспекторлары 17 мыңнан 
астам пәтерді  аралады. 
Күздің алғашқы айының 
ортасында елімізде «Учаске» 
жедел-профилактикалық 
іс-шарасы бастау алды. 

Петропавл қаласында 79 
мыңнан астам пәтер және 14 
мыңнан астам жекеменшік 
үй бар. Облыс орталығын-
дағы қоғамдық қауіпсіздікті 
сақтауға әр шағын ауданда 
орналасқан 13 учаскелік 
полиция пунктінде қызмет 
атқаратын 96 учаскелік 
полиция инспекторы жауап 
береді. Учаскелік инспек-
торлардың алдына қызмет 
көрсететін аумақтарында 
тұратын барлық тұрғын-
дармен барынша жақын 
танысып, байланыс теле-
фондарын тарату міндеті 
қойылды.

Петропавл қаласы ПБ 
Жергілікті полиция қызметі 
бөлімінің бастығы, полиция 
майоры Әлібек Ғабдуллин: 
«Учаске» жедел-профилак-

тикалық іс-шарасына ішкі 
істер органдарының барлық 
күш пен құралдары жұмыл-
дырылды. Операцияның 
мақсаты – учаскелік поли-
ция инспекторларының қыз-
мет көрсететін аумақтағы 
тұрғындармен жақын таны-
сып, деректемелер және 
маскүнемдік пен тұрмыстық 
зорлық-зомбылықтың алдын 
алу бойынша бүктемелер 
тарату. Сондай-ақ, учаскелік 
полиция инспекторларының 
суреті, ұялы және жұмыс 
телефондары көрсетілген 
ақпараттық парақшалар 
таратамыз», – деп түсін-
дірді.

Деректемелерін тарату-
мен қатар, тәртіп сақшы-
лары қылмыс пен құқық 
бұзушылықтың алдын алу-
мен айналысады. Іс-шара 
басталғаннан бері учаскелік 
полиция инспекторлары 
ішкі істер органдарында 
есепте тұрған 1200-ден 
астам адамды тұрғылықты 
жері бойынша тексерді. 
1 0 2  а д а м  п р о ф и л а к т и -
калық есепке қойылды. 

582 азаматтық қару иесі 
тексеріліп, 12 бұзушылық 
анықталды.  

Ювеналдық полицейлер 
66 құқық бұзушылықты 
анықтаса, оның 42 фактісі – 
кәмелетке толмағандардың 
сағат 23-тен кейін үйден 
тыс жерде болуы. Сонымен 
қатар, тұрғылықты жері 
бойынша 3568 шетелдік 
тексерілді. 

Ж а л п ы ,  о п е р а ц и я 
басталғаннан бері 1600-
ден астам құқық бұзушы 
жауапкершілікке тартылды. 
Оның 539-ы – алкогольдік 
ішімдік ішу немесе қоғам-
дық орындарда мас күйде 
болу, сондай-ақ, тіркеусіз 
не құжатсыз тұрудың 342 
фактісі. 

«Учаске» операциясы 10 
желтоқсанға дейін жалға-
с а д ы .  І с - ш а р а  с о ң ы н а 
дейін учаскелік полиция 
инспекторлары әр петро-
павлдықтың үйінде болып, 
әлеуметтік желілерде өз 
байланыс телефондарын 
барынша таратуды жоспар-
лауда. 

Солтүстік Қазақстан 
облысының 

ПД баспасөз қызметі

Ақпараттық парақшамен –
әр үйге

Желтоқсанның ортасына дейін учаскелік полиция 
инспекторлары Петропавлдағы барлық үйлер мен 
пәтерлерді аралауды жоспарлап отыр.

ЖЕДЕЛ АЛДЫН АЛУ

Облыс орталығында бірқа-
тар қылмыстарға қатысы 
бар деген күдікке ілінген 
28 жастағы азамат ұсталды. 
Қазіргі уақытта оған кісі 
тонау дерегі мен 13 пәтер 
ұрлығына қатысы бар деген 
айып тағылып отыр.

Күдіктінің Алакөл ауда-
нының тұрғыны екені және 
өзгенің мүлкін ұрлағаны үшін 
оның 1 жылға бостандығы-
ның шектелгені анықталды. 

«Арнайы іздестіру шара-
лары барысында күдікті 

ұсталды. Оның 58 жастағы 
Талдықорған қаласының 
тұрғынынан ұялы телефо-
нын тартып алғаны анықтал-
ды. Сотқа дейінгі тергеу 
амалдары кезінде оның 13 
пәтер ұрлығын жасағаны 
дәлелденді», – деп атап өтті 
Алматы облысы ПД баспасөз 
қызметі.

Ұсталған азамат қазіргі 
уақытта Талдықорған қала-
сы полициясының уақытша 
ұ с т а у  о қ ш а у л а ғ ы ш ы н а 
қамаққа алынды. Тәртіп 

сақшылары оның өзге де 
қылмыстарға қатысы барын 
анықтауда.

Сонымен қатар, полицей-
лер күдіктінің қолды қылған 
заттарын сатып алушылар-
ды да анықтау жұмыстарын 
жүргізуде. Күдікті сатып 
ж і б е р г е н  з а т т а р  с а т ы п 
алушылардан тәркіленіп, 
іс материалдарына айғақ-
з а т  р е т і н д е  т і р к е л у д е . 
Тергеу барысында сатып 
алушылардың да жауап-
кершілігі қарастырылатын 
болады.

Алматы облысының 
ПД баспасөз қызметі

13 пәтер тонаған
Алматы облысында адам тонау қылмысына және 

көптеген пәтер ұрлығына қатысы бар тұрғылықты 
мекенжайы жоқ күдікті қолға түсті.

ҚЫЛМЫСҚА – ҚЫЛБҰРАУ 

Оның пәтерін тінту бары-
сында салмағы 6 келіден 
астам 146 пакеттегі мариху-
ана есірткі заты табылды.

А қ т ө б е  о б л ы с ы  П Д 
Е с і р т к і г е  қ а р с ы  к ү р е с 
басқармасы қызметкер-
лерінің жедел іс-әрекеті 
нәтижесінде аса ірі мөл-

шердегі марихуана есірткі 
тасымалының жолын кесті.

Тәркіленген есірткі мөл-
шерінің бағасы 2 млн теңгені 
құрайды.

Осы дерекке қатысты ҚК 
296-бабының 4-тармағы 
бойынша сот алды тергеу 
амалдары басталды.

Ақтөбе облысының 
ПД баспасөз қызметі  

146 пакет марихуана
Ақтөбе облысы Полиция департаментінің есірткі 

бизнесіне қарсы күрес басқармасының қызметкерлері 
«Көкнәр-2019» жедел алдын алу шарасы барысында 
заңсыз есірткі саудасымен айналысқан Ақтөбе 
қаласының 34 жастағы тұрғынын ұстады. 

ЖЕДЕЛ АЛДЫН АЛУ

коллаж Қайсар ЗАКИРАЕВТІКІ

БЖЗҚ БАҒАНЫ

Сұрақ: Мен таяуда жұмыстан 
шығып, «Болашақ» бағдарламасы 
бойынша магистратураға түстім. 
Мен бұл жағдайда зейнетақы 
жарнасын төлеймін бе?

Жауап: Жоқ, төлеуге міндетті 
емессіз. Міндетті зейнетақы 
жарналарын, міндетті кәсіптік 
зейнетақы жарналарын есеп-
теу, ұстап қалу (есебіне жазу) 
және Бірыңғай жинақтаушы 
з е й н е т а қ ы  қ о р ы н а  а у д а р у 
қағидалары мен мерзімдеріне 
сәйкес білім алу ұйымдарынан 
берілетін шәкіртақылардан, ҚР 
Үкіметі бекіткен мемлекеттік 
атаулы шәкіртақылардан және 
ҚР Президентінің арнаулы 
шәкіртақыларынан міндетті 
зейнетақы жарналары ұсталмай-
ды және Қорға аударылмайды.   

С ұ р а қ :  М е н і ң  ж о л д а с ы м 
Өзбекстан азаматы.  Бірақ, 
Қазақстанда тұрақты тұрамыз. 
Осы жерде жұмыс істеп жатыр-
мыз. Жолдасым Қазақстанның 
азаматы болмаса да кейін зейне-
тақыдан құралақан қалмас үшін 
осы бастан зейнетақы қорына 
жарна аудара ала ма?    

Жауап: Әрине, Сіздің жұбай-
ыңыз Қазақстанның зейнетақы 
жүйесіне қатысуға құқылы. 
«Қазақстан Республикасында 
з е й н е т а қ ы м е н  қ а м с ы з д а н -
д ы р у  т у р а л ы »  Қ а з а қ с т а н 
Республикасының Заңына сәй-
кес елімізде тұрақты тұратын 
шетелдiктер мен азаматтығы 
жоқ адамдар Қазақстан азамат-
тарымен бiрдей зейнетақымен 
қамсыздандырылу құқығын 
пайдаланады. Бұл ретте жұмыс 
берушіге жеке басты куәлан-
дыратын құжатты (шетелдіктер 
үшін – шетелдіктің Қазақстан 
Республикасында тұруына 
ықтиярхат, ал азаматтығы жоқ 
адамдарға – азаматтығы жоқ 
адамның куәлігі) ұсынса болғаны, 
жұмыс беруші күйеуіңіздің жеке 
зейнетақы шотына зейнетақы 
жарналарын аудара бастайды.  

Сұрақ: Мен зейнетақы қорын-
дағы жеке шотымның жай-күйі 
бойынша ақпаратты қалай алуы-
ма болады?

Жауап: Қазіргі уақытта зей-
нетақы жинақтарының жай-
күйі туралы ақпаратты алудың 
бірнеше тәсілі бар. Сіз салымшы 
ретінде өзіңізге ыңғайлысын 
таңдай аласыз. 

Мысалы, ақпаратты электрон-
дық поштаңызға алуыңызға 
болады (бұл үшін «БЖЗҚ» АҚ 
кеңсесіне барып, жазбаша өтініш 
қалдыру керек).

Е ң  ы ң ғ а й л ы  ж ә н е  ұ т қ ы р 
тәсіл – бұл ақпаратты www.
enpf.kz сайтындағы Жеке каби-
нет арқылы алу. Егер Сіздің 
логин мен пароліңіз немесе 
электрондық цифрлық қолтаң-
баңыз бар болса, үйден немесе 
жұмыс кеңсесінен шықпай-ақ 
жеке шотыңыздың жай-күйін 
қадағалап тұруыңызға болады. 
Сонымен қатар, смартфондар 
мен планшеттерге арналған 
ұялы қосымшаны пайдалануға 
мүмкіндік бар. 

Егер ақпаратты «БЖЗҚ» АҚ 
мамандарынан алғыңыз келсе 
тіпті жақсы – Қордың бүкіл 
республика бойынша дербес 
қызмет көрсету орталықтары 
ж ұ м ы с  і с т е й д і .  С о л а р д ы ң 
біріне барып, жеке зейнетақы 
шотыңыздың жай-күйі туралы 
ақпаратты және Қор маманда-
рына сұрақ қойып, толыққанды 
жауаптар ала аласыз. 

Олардан басқа, зейнетақымен 
қамсыздандыру туралы шартта 
немесе жеке зейнетақы шотын 
ашу туралы өтініште ақпаратты 
алу тәсілі ретінде пошта байла-
нысы көрсетілген болса, үзінді 
көшірме салынған хат әрбір 
жылдың басында сол пошта 
байланысы бойынша үйіңізге 
жеткізіледі.   

Сұрақ: Осыдан екі ай бұрын 
немере ағам жол-көлік апатынан 
көз жұмды. Оның зейнетақы 
қорында жинақ ақшасы болуы 
мүмкін. Егер бар болса, оны 
қалай алуға болады? 

Жауап:  Жеке зейнетақы 
шотындағы ақша салымшының 
(алушының) меншігі  болып 
табылады және ол қайтыс болған 
жағдайда да «БЖЗҚ» АҚ-та 
мерзімсіз сақтала береді. Қайтыс 
болған салымшылардың заң 
немесе өсиет бойынша мұра-
герлері мұра қалдырушының 
зейнетақы шотының бар болуы, 
онда қанша ақша бар екендігі 
және оның қозғалысы туралы 
анықтаманы Қорға жазбаша 
сауал жолдау арқылы алуға құқы 
бар. Бірақ, бұл үшін оларда 
Мұрагерлік құқығы туралы 
куәлігі болуы керек. Бұдан басқа 
мұндай анықтама соттарға да 
олардың жүргізуіндегі мұрагер-
лік істер бойынша беріледі.

Бірыңғай жинақтаушы зей-
нетақы қорындағы зейнетақы 
жинақтары өсиет бойынша және 
«Қазақстан Республикасында 
зейнетақымен қамсыздандыру 
туралы» ҚР Заңының 31-33-бап-
тарына сәйкес мұраға қалдыры-
лады. Зейнетақы жинақтары бар 
адам қайтыс болған жағдайда, 
Қор қажет жағдайда (қанша 
уақыт өтсе де)оның отбасына 
немесе жерлеуді ұйымдастыр-
ған адамға жерлеуге арналған 
біржолғы төлем төлейді. Бұл 
төлем 1998 жылдан бері жүзеге 
асырылып келеді және оның 
көлемі әр жылдары әрқалай 
болып келді. Ал биыл оның 
сомасы тиісті қаржы жылына 
белгіленген айлық есептік көр-
сеткіштің 52,4 еселенген мөл-
шерінде (2525*52,4 = 132 310 
теңге) белгіленген. 

Бірақ, бұл сома жеке зейне-
тақы шотында жатқан қаражат-
тан аспауы тиіс. Егер жерлеуге 
арналған біржолғы төлемнен 
кейін шотта қалған ақшаның 
сомасы ең төмен зейнетақы 
мөлшерінен (биыл: 36 108 теңге) 
аспайтын болса, онда бұл қалдық 
жерлеуге арналған бір жолғы 
төлемге қосылып төленеді. Заң 
бойынша жерлеуге арналған 
төлем 5 (бес) жұмыс күні ішінде 
алушының банк шотына ауда-
рылады.   

Жерлеуге арналған біржолғы 
төлемді алу үшін мынадай құжат-
тар талап етіледі: зейнетақы 
жинақтары бар қайтыс болған 
адамның отбасы мүшесінің 
немесе жерлеуді жүзеге асырған 
тұлғаның жеке басын куәланды-
ратын құжаттың көшірмесі және 
салыстыру үшін түпнұсқасы, зей-
нетақы жинақтары бар адамның 
қайтыс болғаны туралы куәліктің 
көшірмесі және салыстыру үшін 
түпнұсқасы және алушының 
банк шоты туралы мәліметтер. 

Ал зейнетақы қорында жерлеу-
ге арналған біржолғы төлемнен 
кейін қалған зейнетақы жинақта-
рын алу үшін Мұрагерлік құқығы 
туралы куәлік қажет.  Оны 
алу үшін мұрагер нотариусқа 
жүгініп, өтініш береді.

Іс-шара өрт-құтқару спортын 
дамыту және оның танымал-
д ы л ы ғ ы н  а р т т ы р у ,  ө р т  с ө н -
дірушілер мен құтқарушылардың 
спорттық шеберлігін шыңдау 
мақсатында ұйымдастырылды.   

2 күнге ұласқан жарыста қаты-
сушылар 100 метрлік кедергілер 
жолағынан өту, шабуыл саты-
сымен оқу мұнарасының 4-қаба-
тына көтерілу, жауынгерлік қанат 
жаю, жылжымалы сатыны оқу 
мұнарасының 3-қабатына орнату 
және көтерілу тәртіптері бойынша 
сынға түсті. 

Ж а л п ы к о м а н д а л ы қ  е с е п 
б о й ы н ш а  Б а й қ о ң ы р  қ а л а с ы 

№ 8  Ө р т  с ө н д і р у  б ө л і м і н і ң 
спортшылары 1-орынды иелен-

ді .  Ж аңа қор ған ау дан ы №14 
Өрт сөндіру бөлімі 2-орында. 
Ү ш і н ш і  о р ы н д ы  Қ ы з ы л о р д а 
қаласы №1 Мамандандырылған 
ө р т  с ө н д і р у  б ө л і м і 
иеленді.

Қызылорда облысы 
ТЖД ӨС және АҚЖҚ

Байқоңырлық спортшылар 
топ жарды

ӨРТ-ҚҰТҚАРУ СПОРТЫ

Көпжылғы дәстүр бойынша азаматтық қорғау органдардың 
құрылған күніне орай «Локомотив» стадионында өрт-құтқару спор-
тынан сайыс өтті. Жарысқа облыстағы өрт сөндіру бөлімдерінен және 
Төтенше жағдайлар департаменті мен Ресей Федерациясының №70 
федералды өртке қарсы қызметінен құралған 17 команда қатысты.

Бауыржан ҒАБДУЛЛИН, 
Солтүстік Қазақстан облысы

О ғ а н  4  к о м а н д а  қ а т ы с т ы : 
сотталғандардың 2 командасы, 
«Жамбыл ауданының белсенді 
жастары» корпоративтік қоры 
қызметкерлерінің командасы және 

Жамбыл ауданының Пробация 
қызметі қызметкерлерінің коман-
дасы.

Спорттық іс-шаралардың қоры-
тындысы бойынша 1-орынды 

сотталғандар командасы иеленді. 
Оларға 6 ұялы телефон түріндегі 
грамоталар мен бағалы сыйлықтар 
табыс етілді. Қалған қатысушы-
ларға грамоталар берілді. 

Сотталғандар жеңімпаз атанды
ВОЛЕЙБОЛ

«Жамбыл ауданының бел-
с е н д і  ж а с т а р ы »  к о р п о р а -
тивтік қорының қызметкер-
лері Солтүстік Қазақстан облы-
сы бойынша ҚАЖД Жамбыл 
ауданы Пробация қызметінің 
қызметкерлерімен бірлесіп, 
пробация қызметінің есебінде 
тұрған сотталғандар арасында 
волейболдан спорттық іс-шара 
ұйымдастырды.

А. АХМЕТОВ, 
Қостанай облысы

Қостанай облысының ТЖ депар-
таменті ұйымдастырған жарыс-
тың мақсаты – апаттық-құтқару 
және басқа да кезек күттірмейтін 
жұмыстарды жүргізу дағдыларын 
(тәжірибе, білім, білік) жетілдіру, 
өртке қарсы құрылымдар ерік-
тілерінің дене дайындығы деңгейін 
арттыру, сондай-ақ, өрт сөндіру 
кезінде қажетті психологиялық 
қасиеттерді дамыту.

Е Ө Қ  ж а р ы с т а р ы н а 
Қостанайдан «Резерв» РМК, 
«Сарыарқаавтопром» ЖШС, «Өрт 
сөндіруші» АҚ филиалы және 
Рудный қаласындағы «ССКӨБ» 
АҚ өрт сөндіру жасағы ұжымда-
ры қатысты. Әр командада 4 
адамнан. Олардың барлығы ЕӨҚ 
мүшелері және тиісті дайындығы 

және дәрігердің рұқсаты бар. 
Олармен қауіпсіздік техника-
сын сақтау бойынша нұсқаулық 
өтті.

Жарыс қатысушыларына 3 
кезеңді еңсеруде өз шеберлік-
тері мен шеберліктерін көрсету 
керек болды. 1-ші кезеңді өткізу 
кезінде өрт сөндіру үшін бейімдел-
ген техника мен өрт-техникалық 
қару-жарақтың байқауы өтті. 
Содан кейін қысқа уақытта дабыл 
бойынша шығу және жинау жат-
тығуларды орындау, содан кейін 
іс-әрекеттердің үйлесімділігін, 
автоцистернадан жауынгерлік 
қанат жаю шеберлігі мен іскерлігін 
көрсету қажет.

Командалар алдында Қостанай 
облысы ТЖД бастығының орынба-
сары, азаматтық қорғау подполков-
нигі А. Орымбаев құттықтау сөз 
сөйледі. Ол өрт-құтқару спортын 

дамытуға белсене қатысқаны үшін 
барлығына алғысын білдірді және 
қызмет көрсету объектілерінде 
қауіпсіздікті қамтамасыз етуде 
МЕӨҚҚ маңыздылығын атап 
өтті.

Қазылар алқасы бірінші кезекте 
жарыстың барлық кезеңдерінде 
орындалу сапасы мен жылдам-
дықты бағалады. Барлық спорт-
тық жарыстарда спортшылар 
мінез-құлық пен шыдамдылықты, 
жеңіске деген жігерді, сондай-ақ, 
теориялық білім мен практикалық 
шеберліктерін көрсетті.

Жарыс қорытындысы бой-
ынша «Резерв» РМК МЕӨҚҚ 
жасағы жеңімпаз деп танылды. 
2-орын Рудный қаласындағы 
« С С К Ө Б »  А Қ  ф и л и а л ы  Е Ө Қ 
командасына бұйырды. Үшінші 
орында – «Сарыарқаавтопром» 
ЖШС.

Қостанай облысы ТЖД бастығы-
ның орынбасары А. Орымбаев 
жарыс жеңімпаздарына кубок 
табыс етті. Қатысушыларды құр-
мет грамоталарымен марапат-
тады.

Құтқарушы күніне орай
Қостанай қаласындағы №1 Мамандандырылған өрт сөндіру 

бөлімінде мемлекеттік емес өртке қарсы қызметтердің ерікті өрт 
сөндіру құрылымдары арасында өрт-құтқару спорты бойынша жыл 
сайынғы облыстық жарыстар өтті. 

Данара БАЙМАҒАНБЕТОВА, 
Алматы қаласы

Тапсырма берген командирі 
б ұ л  ф о р м а л а р д ы  Қ а з а қ с т а н 
эстрадасының белгілі әншілері 
Айқын Төлепберген,  Қайрат 
Нұртас және Төреғали Төреәлі 
киетіндіктерін айтқан. Ерболат 
алғашында өз құлағына өзі сенбеді. 
Командир басқа ақпарат айтпады. 
Өзі Айқынның әндерін ұнатады, 
жиі ыңылдап айтып жүретін, ал 
Төреғали – анасының сүйікті 
әншісі, Қайратты білмейтін қазақ 
жоқ. Қысқасы, тапсырма өте 
маңызды...

Қонақтар да  көп кешікпей 
төбе көрсетті. Айқын, Қайрат, 
Төреғали! Үшеуі қатардағы Ерболат 
Аймырзаев ерекше ынтамен 
дайындап қойған әскери форма-
ны киді. Өздері ашық-жарқын, 
қалжыңдасып жүр. Ерболаттың 
қуанышында шек жоқ!

Эстрада жұлдыздары 5571 әске-
ри бөлімге бекер келмеген еді. 
Биылғы жазда 1995 жылы тәжік-
ауған шекарасында Қазақстан Ішкі 
әскерінің (қазіргі Ұлттық ұлан) 
жауынгерлері жанқиярлық ерлік 
көрсетіп, біраз боздағымыз қаза 

болған оқиғаны баяндайтын, 
режиссер Асқар Ұзабаевтың «АЮ 
синема» кинокомпаниясы түсір-
ген «Қазбат» (фильмнің бастапқы 
атауы) фильмінің монтаждау 
жұмыстары аяқталуға жақын. 
Осы фильмнің саундтрегі әскери 
бөлімнің казармасында түсірілмек. 
Саундтрекке Қайрат Нұртастың 
репертуарындағы «Жүрегіңнен бір 
орын бер» әні таңдалыпты. Әннің 
сөзін жазған ақын Саят Әбенов, 
әуені – Жолдасбек Абдихановтікі.

 Ұландық сарбаздардың орта-
сына жайғасқан үш эстрада жұл-
дызы гитарамен жанды дауыста 
ән шырқады. Түсірілім сәті өте 
қызықты өтті ,  бәрі  шынайы. 
Сарбаздар да көңілді, бірге ән 
шырқап, әскери казарманы ерекше 
күйге бөледі. Саундтрек түсірілімі 
арасында әншілерді әңгімеге тар-
тып көрдік. 

– Біз бұл әнді мен, Қайрат және 
Дастан Оразбеков үшеуіміз бір 
кездескенде, гитарамен орындап, 
артынан әлеуметтік желіге салған 
едік. Сол әніміз фильм түсірушілер-
ге қатты ұнапты. Киноның сцена-
рийімен таныстық, шынымен ән 
киноның табиғатына келіп тұр. 
Жігіттердің ұсынысын бірден 

қабылдадық. Әннің әскери ортада 
гитарамен орындалуы фильмдегі 
көңіл күйді дөп басып, ажарын аша 
түсетініне сенемін, – дейді Айқын. 

Төреғали саундтрекке бірінші рет 
түсіп жатқандығын айтты. 

– Осындай ұсыныс түсіп жатыр 
деп Айқын хабарласқан соң, келісім 
бердім. Бүгін, міне, жауынгерлердің 
де көңілін көтеріп, қолдау көрсету-
ге тырысып жатырмыз. Жалпы, 
әскерге көзқарасым өте жақсы. 
Мен де әскерге шақырылғанмын, 
«годен» болғанмын, – деп күлді 
Төреғали. – Әскерге баратын 
уақытта мен айтыста, сахнада 
жүрдім де, баруға мүмкіндік бол-
мады. Елге қызметімді сахнада 
атқарып жүрмін деп ойлаймын. 

Ал Қайрат болса, әскерге баруды 
армандағанын айтты. Үш ағайынды 
ұлға отбасы тәрбиесі ең алдымен 
ер-азаматтың қасиеттерін сіңіріп, 
Отан қорғаушы екендіктерін айтып 
өсірген. Бірақ, ол да еліне сахнада 
қызмет етіп жатқандығын, әрі 
біраз адамға жұмыс беруші болып 
отырғандығын атап өтті.

– Менің әнім әскери фильмге 
саундтрек түсіру үшін таңдалды 
дегенде қатты қуандым. Киноның 
сюжеттерін көрдім, ән арнайы 
жазылғандай тура келіп тұр. 
Жүрекке жетеді деп ойлаймын. 
Ал Ұлттық ұланға сәттілік тілеймін! 
Қызметте абай болыңыздар, аман 
жүріңіздер. Отбасыларыңыз, ата-
аналарыңыз аман болсын. Еліміз 
тыныш болсын! – деген тілегімен 
сөзін аяқтады елінің ерке ұлы. 

Бұл үш әншінің қай-қайсы да 
халықтың ерекше ықыласына 
бөленген, эстрада өнерінің бел 
ортасында жүрген өнерпаздар. 
Өздерінің халықтың ұлы екендігін 
тағы бір дәлелдеп, айналасына 
ерекше шаттық сыйлап, әскери 
қызметшілерді бір серпілтіп таста-
ды. Қонақтар фильмнің тұсаукесер 
көрсетіліміне келуге уәде беріп, 
бізбен қош айтысты. 

Ал бұл кездесудің қатардағы 
сарбаз Ерболаттың есінде ұзақ 
сақталатыны сөзсіз! 

Сурет Сұлтан БАЙНАЗАРОВТІКІ

Жұлдызды жексенбі
АЙМАҚ

Өткен жексенбі әдеттегіден гөрі қарбалас басталды. Батальон 
ерекше қонақтардың келуін күтуде. Өзіне берілген «айрықша» 
тапсырманы мұқият орындаған қатардағы Ерболат Аймырзаев та 
тағатсызданып жүр. Тоқсаныншы жылдардың ескі үлгісіндегі үш 
әскери форманы аса ыждағаттылықпен үтіктеп, ақ жағасын тігіп, іліп 
қойған. Әрі-бері өткен сайын әлгі формаларды бір түзеп кетеді.

Ескендір 
ТАСБОЛАТ

1993 жылдың басында сол өлке-
лерге қайырымдылық көмек сапа-
рымен барған БҰҰ-ның арнайы 
тобымен бірге Кевин Картер де 
Суданға келді. Аштықтан жапа 
шеккен халыққа азық-түлік пен 
дәрі-дәрмек үлестірген жерге 
айналадағы бірнеше шақырым 
қашықтықтан жергілікті тұрғын-
дар шұбырып келе бастайды. 
Осы сәтті пайдаланған Кевин де 
өңірдегі елді мекендерді аралап, 
аштықтан қалжыраған адамдар 
мен аянышты өмірді сыртылда-
тып суретке түсіре берді.

Бір күні жергілікті бір мекеннен 
шығып келе жатып, кішкентай 
баланың әлсіз жылаған дауысын 
естиді. Жақындап қараса, 6-7 
жас шамасындағы аштықтан құр 
сүлдері қалған қыз бала жерге 
еңкейіп, басын қолына қойып 
жылап жатыр екен. Оның арт 
жағында кезекті құрбандығын, 
яғни баланың өлгенін күтіп ірі 
құзғын отыр!

Ойында тек «Пулитцер сый-
лығын әперетін сурет түсірсем» 
деген мақсат қана болған Кевин 
о ң т а й л ы  ж е р д і  т а у ы п ,  о с ы 
сәтті сырт еткізіп түсіріп алды. 
(Суретте). Сөйтті де, көздеген 
мақсатына жеткеніне қуанған ол 
ештеңе ойламастан әлгі жерден 
кетіп қалды.

Бұл суретті «Нью-Йорк таймс» 
газеті бірден сатып алып, жария-
лады.

Ал көп өтпей Пулитцер сый-
лығы байқауында сурет үздік 
шығып, Кевин Картерге өзі 
армандаған бас жүлде бұйырды!

«Мені бәрі құттықтап жатыр, 
– деп жазды ол ата-анасына, 
– Сіздерге алған сыйлығымды 
көрсетуге қатты асығып жүрмін. 
Бұл менің өмірімдегі ең үлкен 
жетістігім».

Бірақ… иә,  бірақ,  сыйлық 
беріліп, той тойланып, қуаныш 
саябырсығанда Кевинді «Мен 
неге сол аштықтан әлсіреген 
балаға көмектеспедім? Оның 
өмірі не болды екен? Тірі ме әлде 
әлгі құзғынға жем болды ма?» 
деген ой мазалай бастады. Оның 
үстіне «Тайм» журналы: «Ол неге 
балаға жәрдем бермеді? Артында 
отырған құзғын не, суретші не, 
екеуі де жыртқыш емес пе?» деп 
жазып жібереді. Сол шақтан жас 
суретшінің ішкі дүниесі ала-құй-
ын болды. «Балаға қалайша қол 
ұшын созбадым?» деген суық ой 
соңынан қалмады. Өзін қоярға 
жер таппады… 

Ақыры, үш ай өткенде жан 
күйзелісі шарықтау шегіне жетіп, 
ол өзіне қол жұмсап тынды... 
Өлер алдында қалдырған хатын-
да: «Ашыққан және жаралы 
балалардың елесі қыр соңымнан 
қалмады. Мен шаршадым...» деп 
жазып кетті.

ДЕРЕК

АҚШ-та жыл сайын әдебиет, журналистика, музыка және 
театр салалары бойынша үздіктерге Пулитцер сыйлығы 
табысталып тұрады. 90-жылдардың басында Оңтүстік Африка 
Республикасының жас фототілшісі Кевин Картер Пулитцер 
сыйлығын алу үшін сол кездері жаппай аштық жайлаған Судан 
мемлекетіне барып, «таптырмас» суреттер түсіруді ойлайды.

Республика көлемінде ұйымдас-
т ы р ы л ғ а н  с е р т и ф и к а ц и я л ы қ 
сынақтың ІІ кезеңіне жолдама 
алған жедел құтқару жасақта-
р ы н ы ң  қ ұ т қ а р у ш ы  и т т е р і н е 
іздестіру аймағынан 3 зардап 

ш е г у ш і н і  т а б у  т а п с ы р м а с ы 
берілді.

Кинологтың жүретін жері және 
іздестіру аймағы ескі қираған 
ғимарат болды. Ол арнайы мар-
керлік лентамен белгіленді. Әр 

итке іздестіру үшін 20 минут уақыт 
берілді. Құтқарушы иттер бел-
сенді түрде зардап шегушілерді 
іздестірді.

«Іздеу аймағына барған кезде 
иттер өз мақсатын нақты білуі 
қажет. Зардап шегушіні тапқанда 
кинологына «үру» арқылы белгі 
беруі тиіс. Көп жағдайда зардап 
шегушінің ізін таба алмаған кезде, 
иттер иіс арқылы іздеуге кіріседі. 
Барлық адам өкпесінен өзіне тән 
иіс бөлінеді. Құтқарушы иттер осы 
иіс арқылы іздеп табады», – дейді 
бас төреші О. Гуржеева.

Екінші кезең сынақ қорытын-
дысына сәйкес 15 қызметтік ит 
жақсы нәтиже көрсетіп, қалған 
14 құтқарушы ит кезектен өте 
алмады. 3-кезең өткізілген соң, 
сертификациялық сынақ нәтиже-
сін қорытындылайды.

Қызылорда облысы 
ТЖД «ӨС және АҚЖҚ»

Иттер 
сертификат 
алды

СЫНАҚ

Ж у ы р д а  Қ ы з ы л о р д а 
о б л ы с ы н д а  к и н о л о г и я л ы қ 
есеп топтарын сертификаттау 
сынағының екінші кезеңі өтті.

Бір суреттің 
тарихы

О. УАҚПАЕВА, 
Қостанай қаласы

Ж у ы р д а  І І М  Ш ы р а қ б е к 
Қабылбаев атындағы Қостанай 
Академиясының акт залында 
арнайы бастапқы оқыту курсы-
ның тағылымдамашылары мен 
күндізгі оқыту факультетінің 2, 
3, 4 курс курсанттары арасында 
«Ел ертеңі – жалынды жастар» 
тақырыбында көңілді тапқырлар 
клубының ойыны өтті. 

Жайдарман ойыны алдымен 
командалардың өзара танысты-
руынан басталды. Олар өз өнерлері 
мен шеберліктерін, жақсы дайын-
дықтарын көрермендерге паш етті. 
«Жаңа бастама», «Наборсыздар», 
«F4»,  «ВВ ұрпақтары» және 
«Великие войны» командалары 
өнерлерін ортаға салды.

Бұл жолғы ойын басқа бағытта, 
бұрынғы ойындардан өзгеше өтті 
деуге болады. Курсанттардан 
құрылған командалар тапқыр-
лықтарымен көзге түсті.

Қазылар алқасы командалар-
дың тапқырлықтарына, білімдері-
не қарап, әділ бағаларын берді. 
Ойын соңында, 3-орынды «ВВ 
ұрпақтары», 2-орынды «Великие 
войны», 1-орынды «F4» команда-
лары иеленді.  

«Үздік ойыншы»  номинация-
сында  «F4»  командасының 
ойыншысы Ринат Берікханов пен 
«ВВ ұрпақтары» командасының 
ойыншысы Садық Рауан мара-
патталды. 

Академияда 
Жайдарман сайысы өтті 

КТК

Бүгінде жалынды жастардың басын қосқан «Жайдарман» 
әзілқойлар мен тапқырлар сайысы жастардың сүйіп көретін және 
сүйсіне ойнайтын әзіл алаңына айналды. 


